
இந்த அறிக்கை அமெரிக்க மக்களின் ஆதரவால் அமெரிக்காவின் சர்வதேச அபிவிருத்தி
முகவர் அமைப்பின் (USAID) ஊடாக சாத்தியமானது. இதன் உள்ளடக்கங்கள் IREX இன்
முழுப் பொறுப்பாகும் USAID மற்றும் அமெரிக்க அரசாங்கத்தின் கருத்துக்களைப்
பிரதிபலிக்க வேண்டிய அவசியமில்லை.



உள்ளடக்க அட்டவணை

ஊடகங்களில் துன்புறுத்தல் மற்றும் சமத்துவமின்மை

ஊடகங்களில் பிரதிநிதித்துவம் மற்றும் வாய்ப்புகள்

ஊடகங்களில் நெறிமுறைகள் மற்றும் உணர்திறன்

முடிவுரை

பணியிடத்தில் பாலியல் துன்புறுத்தல் மற்றும் பால்நிலை
சமத்துவமின்மையை நிவர்த்தி செய்தலும் நீக்குதலும்

உள்ளடங்கலான சூழல்கள் மற்றும் பல்வகைப்பட்ட 
 தலைமைத்துவத்தை உருவாக்கி வளர்த்தல்

பால்நிலை உணர்திறனான அறிக்கையிடலை
ஊக்குவிப்பதுடன் செயற்படுத்தல்

சுருக்கம்

அறிமுகம்

பின்னணி

குறிக்கோள்கள்

கண்டறிவுகள் மற்றும் கலந்துரையாடல்

பரிந்துரைகள்

ஆதாரங்கள்

1



2



3



5



9



9



16



22



27



28



28





29





30





31

2023
இலங்கை ஊடகங்களின் பால்நிலை
பரிமாணங்கள் தொடர்பான ஓர் பார்வை



2023

DEI பன்முகத்தன்மை, சமத்துவம் மற்றும் உள்ளடங்கல் 

EIGI பாலின சமத்துவத்திற்கான ஐரோப்பிய நிறுவனம்

FGD குழுக் கலந்துரையாடல்கள் 

GEM ஊடகத்தில் பால்நிலை சமத்துவம் 

GMMP குளோபல் ஊடக கண்காணிப்பு செயற்திட்டம்

IFJ சர்வதேச பத்திரிகையாளர் கூட்டமைப்பு

ILO சர்வதேச தொழிலாளர் அமைப்பு

IMS சர்வதேச ஊடக ஆதரவு

IREX சர்வதேச ஆய்வு மற்றும் பரிமாற்றங்களுக்கான சபை

IWMF சர்வதேச பெண்கள் ஊடக அறக்கட்டளை

KII பிரதானமான தகவலளிப்பவர்களின் நேர்காணல்கள் 

LGBTIQ
பெண் தன்பால் ஈர்ப்பாளர்,ஆண் தன்பால் ஈர்ப்பாளர்,இருபால்
ஈர்ப்பாளர்,இடைப்பாலினத்தர்,பால்புதுமையினர்

MEND ஜனநாயக இலங்கைக்கான ஊடக வலுப்படுத்தல்  நிகழ்ச்சித்திட்டம்

MGC ஊடக பாலின சாசனம்

SSI பிரதானமான தகவலளிப்பவர்களின் நேர்காணல்கள் 

UNESCO 
ஐக்கிய நாடுகள் கல்வி, அறிவியல் மற்றும் பண்பாட்டு அமைப்பு

USAID அமெரிக்காவின் சர்வதேச அபிவிருத்தி முகவர் அமைப்பு

WIN
செய்திகளில் பெண்கள்

WMC பெண்கள் மற்றும் ஊடக  ஒருங்கிணைப்பு

சுருக்கங்களின் பட்டியல்

சுருக்கம்

அறிக்கை தயாரித்தவர்கள்

பத்ரஜ முல்லேகம்கொட
தாரிணி பிரிசில்லா 
ஹரினி பெர்னாண்டோ

1

இந்த ஆய்வானது, பால்நிலை, ஊடகம் மற்றும் பெண் ஊடகவியலாளர்களின் அனுபவங்களுக்கு
இடையிலான உறவை ஆராய்வதன் மூலம் இலங்கையில் ஊடகவியலில் பெண்கள் தொடர்பான கற்கையின்
பற்றாக்குறையை நிவர்த்தி செய்வதனை நோக்கமாகக் கொண்டுள்ளது. இது ஊடக நிறுவனங்களுக்குள்
பால்நிலை சமத்துவத்தை மதிப்பிடுகின்ற IREX இனுடைய DEI கணக்காய்வின் கண்டறிவுகளைப்
பயன்படுத்துகிறது. ஆய்வின் குறிக்கோள்களில் DEI கணக்காய்வு கண்டறிவுகளை பகுப்பாய்வு செய்தல்
மற்றும் ஊடகத்துறையில் எதிர்கால பால்நிலை பணிக்கான வழிகாட்டி ஆவணத்தை உருவாக்குதல்
ஆகியவை உள்ளடங்கும்.

இந்த செயன்முறையானது இலங்கையில் உள்ள 12 ஊடகங்களில் இருந்து அளவறிரீதியான மற்றும்
பண்பறிரீதியான தரவுகளை சேகரிப்தற்கு மூன்று கருவிகளைப் பயன்படுத்துவதை உள்ளடக்கியுள்ளது.
கற்கை மாதிரியானது ஊடகவியலாளர்கள், தயாரிப்புக் குழுக்கள், நிர்வாகப் பணியாளர்கள் மற்றும்
முகாமையாளர்கள் உட்பட அச்சு மற்றும் டிஜிட்டல் ஊடகத் துறைகளைச் சேர்ந்த நிபுணர்களைக்
கொண்டுள்ளது. பண்பறிரீதியான தரவு 156 பங்கேற்பாளர்களிடமிருந்தான உட்பார்வைகளையும் மற்றும்
அளவறிரீதியான தரவு 86 பதிலளிப்பாளர்களிடமிருந்தான உட்பார்வைகளையும் உள்ளடக்கியது.

இந்த கற்கை ஊடக நிறுவனங்களில் பால்நிலை சமத்துவம் தொடர்பான பல பிரதான அவதானிப்புகளை
சுட்டிக்காட்டுகிறது. ஓர் பிரதான கண்டறிவு, விரிவான மற்றும் அணுகக்கூடிய பாலியல் துன்புறுத்தல்
கொள்கைகள், அத்துடன் பணியிடத்தில் துன்புறுத்தல் மற்றும் தவறான நடத்தை சம்பவங்களுக்கான
முறையான மற்றும் இரகசியமான முறைப்பாட்டு பொறிமுறைகளின் பற்றாக்குறையாகும். இந்த முடிவுகள்
ஊடக நிறுவனங்களுக்குள் பால்நிலை உணர்திறன் மீதான இயலளவை விருத்தி செய்வதன் அவசியத்தை
வலியுறுத்துவதுடன் ஊடகங்களில் உள்ள உயர்நிலை நிர்வாக பதவிகளில் பெண் பிரதிநிதித்துவத்தில்
குறிப்பிடத்தக்க இடைவெளியை சுட்டிக்காட்டுகின்றன. மேலதிகமாக, இது பெண்களை நிபுணர்களாகவும்
ஆலோசகர்களாகவும் பிரதிநிதித்துவப்படுத்துதல், தீங்கு விளைவிக்கும் ஒரே மாதிரியான உள
எண்ணங்களைத் தவிர்த்தல் மற்றும் பாலியல் மற்றும் பால்நிலை அடிப்படையிலான வன்முறை தொடர்பான
பொறுப்பான அறிக்கையிடல் உள்ளிட்ட பால்நிலை உணர்திறனான அறிக்கையிடலின் முக்கியத்துவத்தை
வலியுறுத்துகிறது.

பால்நிலை மற்றும் ஊடகங்கள் குறித்த இந்த கற்கை, பால்நிலை சமத்துவத்தை அடைவதில் ஊடக
நிறுவனங்களின் முக்கிய வகிபங்கினை வலியுறுத்துகிறது. இது பாரம்பரிய பால்நிலை விழுமியங்களுக்கு
சவால் விடுதல், பால்நிலை உருமாற்ற உள்ளடக்கத்தை ஊக்குவித்தல், சுய-ஒழுங்குபடுத்தல் கொள்கைகளை
விருத்திசெய்தல் மற்றும் முன்னேற்றத்தைக் கண்காணிப்பதற்கு கண்காணிப்பு மற்றும் மதிப்பீட்டு
பொறிமுறைகளை நிறுவுதல் ஆகியவற்றிற்கு அழைப்பு விடுக்கின்றது. அவ்வாறு செய்வதன் மூலமாக,
உள்ளடக்கம், பணியிடம், முகாமைத்துவம் மற்றும் ஒட்டுமொத்த சமூகத்தில் பால்நிலை சமத்துவத்தை
உருவாக்குவதற்கு ஊடகங்கள் பங்களிக்க முடியும்.

அறிமுகம்
ஊடகங்கள் நடப்பு நிகழ்வுகளை அறிக்கையிடுதல்,
போக்குகளை பகுப்பாய்வு செய்தல் மற்றும்
பொழுதுபோக்குகளை வழங்குவது மட்டுமல்லாமல்,
கலாச்சார மரபுகளை நிலைநிறுத்துவதுடன்,
விபரிப்பிற்கான கட்டமைப்பை வழங்குவதுடன் பல்வேறு
பிரச்சினைகளைச் சுற்றி தனிநபர்களை
அணிதிரட்டுகிறது. அந்த வகையில் இது பால்நிலை
சமத்துவத்தை ஊக்குவிப்பதில் குறிப்பிடத்தக்க
வகிபங்கை வகிக்கும் ஆற்றலைக் கொண்டுள்ளது.

இன்றைய ஊடகங்கள், அச்சு முதல் மின்னணு ஊடகம்
முதல் டிஜிட்டல் ஊடகம் வரை, சமூகத்தில்
பெண்பிள்ளைகள் மற்றும் பெண்களின் வகிபங்கு
தொடர்பான நமது எண்ணங்களையும்
நம்பிக்கைகளையும் வடிவமைப்பதில் முக்கிய
வகிபாகத்தை வகிக்கிறது. இந்த பால்நிலை
சித்தரிப்புகள், பாரம்பரிய விழுமியங்கள் மற்றும் தீங்கு
விளைவிக்கும் ஒரே மாதிரியான உள எண்ணங்கள்
ஆகியவற்றால் பெரும்பாலும் பாதிக்கப்படுவதுடன்,
சமூகம் மக்களின் பால்நிலையின் அடிப்படையில்
அவர்களிடமிருந்து என்ன எதிர்பார்க்கிறது மற்றும்
மக்கள் தங்களிடமிருந்து எதனை எதிர்பார்க்கிறார்கள்
என்பவற்றில் செல்வாக்கு செலுத்துகின்றது.

USAID உடனான ஆறு வருட பங்காண்மை மூலமாக, IREX
இன் ஜனநாயக இலங்கைக்கான ஊடக வலுவூட்டல்
நிகழ்ச்சித் திட்டம் (MEND), இலங்கையில் சமச்சீரான
மற்றும் நம்பகத்தன்மை வாய்ந்த செய்திகள் மற்றும்
தகவல்களுக்கான குடிமக்களின் கேள்வியையும்
அணுகலையும் மேம்படுத்துவதற்காக
பணியாற்றியுள்ளது.

இலங்கைக்கான ஊடக பால்நிலை சாசனமானது
200க்கும் மேற்பட்ட ஊடகவியலாளர்கள், 21 ஊடக
நிறுவனங்கள், 20 பால்நிலை நிபுணர்கள், பால்நிலை
அடிப்படையிலான சிவில் சமூக உறுப்பினர்கள்,
கல்வியாளர்கள் மற்றும் 14 ஊடக சங்கங்கள் மற்றும்
தொழிற்சங்கங்கள் ஆகியோருடனான
கலந்தாலோசனையின் பின்னராக 2021 ஆண்டில்
ஆரம்பிக்கப்பட்டது.

ஊடக பால்நிலை சாசனமானது இலங்கை ஊடகங்களில்
பால்நிலை சமத்துவத்தை நிலைநிறுத்துவதற்கு
தேவையான குறைந்தபட்ச தரநிலைகள், கோட்பாடுகள்
மற்றும் நடவடிக்கைகளை நிறுவுவதுடன் ஊடக
பணியிடங்கள், ஊடகவியலாளர்களின் நிறுவனங்கள்
மற்றும் ஊடகங்களில் பால்நிலை சமத்துவத்தை
ஆதரிப்பதற்கான செயன்முறை நடவடிக்கைகளை சுட்டிக்
காட்டுகிறது.

ஊடக பால்நிலை சாசனம் அறிமுகப்படுத்தப்பட்டதைத்
தொடர்ந்து, MEND தனது GEM நிகழ்ச்சித் திட்டத்தை
அமுல்படுத்த ஆரம்பித்ததுடன், இது இலங்கையில் உள்ள
ஊடகங்கள் மத்தியில் நடவடிக்கைக்கான வரைபடமாக
சாசனத்தை உருவாக்குவதற்காக
வடிவமைக்கப்பட்டுள்ளது. ஊடக நிறுவனங்களின்
பால்நிலை கொள்கைகள் மற்றும் நடைமுறைகளில்
உள்ள இடைவெளிகளைக் கண்டறிவதற்காக
பன்முகத்தன்மை, சமத்துவம் மற்றும் உள்ளடக்கல் (DEI)
கணக்காய்வை குழு உருவாக்கியதுடன், அதன் பிறகு
MEND அடையாளம் காணப்பட்ட குறைபாடுகளை
நிவர்த்தி செய்வதற்கான பயிற்சி மற்றும் உதவியை
வழங்கியது.

ஊடக உள்ளடக்கம் மற்றும் ஊடக நிறுவனங்கள் ஆகிய
இரண்டிலும் உள்ள சமூக கலாச்சார விழுமியங்கள் மற்றும்
பால்நிலை தொடர்பான நடத்தைகளை சவால்
செய்வதன் மூலமாக சமூகங்களில் பால்நிலை
சமத்துவத்தை அடைவதில் ஊடகங்கள் நிலைமாற்றமான
வகிபங்கை வகிக்கமுடியும் என்று எமது நிகழ்ச்சித் திட்டம்
நம்புகிறது. எங்களது GEM நிகழ்ச்சித் திட்டத்தின் மூலமாக
பால்நிலை மற்றும் ஊடகங்கள் தொடர்பான நமது
கற்றலைப் பிரதிபலிக்கும் இந்த கற்கை, உள்ளடக்கம்,
பணியிடம் மற்றும் முகாமைத்துவம் ஆகியவற்றில்
பால்நிலை சமத்துவத்தை உருவாக்குவதற்கும்,
நிலைநிறுத்துவதற்கும் பங்களிக்கும் என்று நம்புகிறோம்.

பின்னணி
இலங்கையில், ஊடக பால்நிலை
விடயப்பரப்பு கடந்த தசாப்தத்தில்
சர்வதேச அமைப்புகளால்
ஆவணப்படுத்தப்பட்ட உலகளாவிய
விழுமியங்களிலிருந்து பெரிதும்
வேறுபடவில்லை.
. 
2015 ஆம் ஆண்டில், சர்வதேச ஊடகவியலாளர்கள்
கூட்டமைப்பினால் (IFJ) நடாத்தப்பட்ட ஆசிய-பசிபிக்
பிராந்தியத்தில் ஊடகங்கள் மற்றும் பால்நிலை
ஆராய்ச்சி செயற்திட்டத்தின் ஒரு பகுதியான
'இலங்கையில் ஊடகங்களும் பால்நிலையும்' என்ற
தலைப்பிலான நாட்டின் அறிக்கை, இலங்கை
ஊடகங்களில் சமத்துவம் மற்றும் பால்நிலை
உள்ளடங்கலின் பற்றாக்குறையைத் தெளிவாக
வலியுறுத்தியது. நிறைவேற்று மற்றும் சிரேஷ்ட
நிறைவேற்று மட்டத்தில் சில விதிவிலக்காக பெண்கள்
இருந்தபோதிலும், இலங்கை ஊடகங்களில்
தீர்மானமெடுக்கும் வகிபாகங்கள் இன்னமும்
ஆண்களால் ஆதிக்கம் செலுத்தப்படுகின்றன (சர்வதேச
ஊடகவியலாளர்கள் கூட்டமைப்பு, 2015).

தகுதி பெற்ற பதிலளிப்பாளர்களில் அரைவாசிக்கும்
மேற்பட்டவர்கள் (58.92%) பெண்கள் தங்கள்
நிறுவனங்களில் நிறைவேற்று மட்டத்தில் இருப்பதாகக்
கூறினர். ஆனால் அவர்களின் பணியிடத்தில் (சபை,
நிறைவேற்று பணிப்பாளர்கள், தலைமை நிதியியல்
உத்தியோகத்தர், பொது முகாமையாளர் போன்றவை
உள்ளிட்ட) உயர்மட்ட முகாமைத்துவத்தின் அமைப்பு
தொடர்பில் கேட்டபோது, இந்த வினாவிற்குப்
பதிலளித்தவர்களில் அரைவாசிக்கும் மேற்பட்டவர்கள்
(57.69%) இந்த பதவிகளில் பெண்கள் 10 சதவீதத்திற்கும்
குறைவாகவே உள்ளதாக தெரிவித்தனர். சிரேஷ்ட
ஆசிரியப்பகுதி மட்டத்தில் (இயக்குனர்,
தலைமையாசிரியர், நிர்வாக பணிப்பாளர்,
நிறைவேற்றுத் தயாரிப்பாளர், பணியகத் தலைவர்,
புகைப்பட ஆசிரியர், டிஜிட்டல் படத்தொகுப்பாளர்),
பதிலளித்தவர்களில் 55.1% பேர் தங்களின்
நிறுவனங்களில் பெண்கள் இந்த பதவிகளில் 10% க்கும்
குறைவாகவே உள்ளதாக கூறியுள்ளனர். 8.16% பேர்
மட்டுமே பெண்களின் சதவீதத்தை 50% க்கு மேல்
வைத்துள்ளனர்.

 

நாட்டு அறிக்கைக்காக பண்பறி ரீதியான தரவு
பெறப்பட்ட ஊடகவியலாளர்கள் கூறுகையில்,
"இயல்பான பால்நிலை சார்பு தவிர, பெண்களின்
திறமை விருத்தி செய்யப்படவில்லை, அல்லது
அவர்கள் தலைமைத்துவ வகிபாகங்களை ஏற்கத்
தள்ளப்படுவதில்லை" மற்றும் "முறைமைகள்
ஆண்களின் தொழில் முன்னேற்றத்தை வசதிப்படுத்தும்
வகையில் ஆண்களால் உருவாக்கப்பட்டு
பராமரிக்கப்படுவதால் ஆண்கள் அவ்வாறு உணர
வாய்ப்புள்ளது.பெண்கள் தங்கள் தொழில்முறை
தகுதியை நிரூபிப்பதற்கு இரண்டு மடங்கு கடினமாக
உழைக்க வேண்டும்” என குறிப்பிட்டனர்.

இலங்கையில் பெண்கள் விடயங்கள் தொடர்பில்
எழுதுவதில் மிகவும் வலுவாக
பிரதிநிதித்துவப்படுத்தப்படுவதையும், பத்தி
எழுத்தாளர்களாக ஆண்கள் அதிக வலுவாக
பிரதிநிதித்துவப்படுத்தப்படுவதாகவும் IFJ
கண்டறிந்துள்ளது. மேலும், ஒட்டுமொத்த கணக்காய்வில்
பதிலளித்தவர்களில் 60% பேர் தங்களது விடயப்
பகுதிகளைத் தேர்ந்தெடுக்கும் வாய்ப்பைப் பெற்றதாகக்
கூறினர். இருப்பினும், 49% பெண்களுடன்
ஒப்பிடும்போது அதிகமான ஆண்களுக்கு (75%) இந்த
வாய்ப்பு கிடைத்தது. பெண் ஊடகவியலாளர்கள்
முதன்மையாக பால்நிலை, மனித உரிமைகள்,
சுற்றுச்சூழல், கலை மற்றும் கலாச்சாரம் போன்ற
விடயங்களை உள்ளடக்கியதுடன், அரிதாகவே
விளையாட்டு மற்றும் சட்டத்தை உள்ளடக்கினர். மறுபுறம்,
ஆண்கள் மிகவும் பிரபலமான விடயப் பகுதிகளான
அரசியல், புலனாய்வு அறிக்கையிடல், மனித உரிமைகள்
மற்றும் கல்வி ஆகியவற்றை உள்ளடக்கினர். பெண்கள்
தமது விடயப் பகுதிகளைத் சுதந்திரமாகத் தெரிவு
செய்தாலும் செய்யாவிட்டாலும், அவர்கள் பெரும்பாலும்
'மென்மையான' செய்திகளாகக் கருதப்படும் பகுதிகள்
அல்லது பாரம்பரியமாக பெண் ஊடகவியலாளர்களுக்கு
ஒதுக்கப்பட்ட பகுதிகளுக்கு மட்டுப்படுத்தப்பட்டிருப்பதை
மேற்கண்ட தரவு பிரதிபலிக்கிறது என்று IFJ குறிப்பிட்டது.

அதன்பிறகு நிலைமை குறிப்பிடத்தக்க அளவில்
முன்னேறவில்லை.

2017 ஆம் ஆண்டின் கற்கை ஒன்றில், இலங்கை
ஊடகங்கள் தொடர்ந்து பரபரப்புமயமாக்கல் மற்றும்
பால்நிலை ஒரேமாதிரியான உளஎண்ணங்களை
நிலைநிறுத்துடன் நெறிமுறையான
அறிக்கையிடலுக்கான சர்வதேச மற்றும் உள்ளூர்
தரநிலைகளை மீறுகின்றன என்பதுடன்இதன்
விளைவாக பாதிக்கப்பட்டவர்களை குற்றஞ்சாட்டும்
அறிக்கையிடலும் பால்நிலை அடிப்படையிலான
வன்முறை சம்பவங்களும் விளைவாகின்றன. அவ்வாறு
செய்வதன் மூலமாக, எதிர்காலத்தில் பால்நிலை
அடிப்படையிலான வன்முறை மற்றும் தொடர்புடைய
குற்றங்களைத் தடுக்க உதவும் துல்லியமான
தகவல்களை வழங்குவதற்கான சமூகப் பொறுப்பை
ஊடகவியலாளர்கள் புறக்கணிக்கின்றனர் (அபேவர்தன,
2017).

2021 ஆம் ஆண்டில், பணியிடத்தில் துன்புறுத்தலுக்கு
ஆளான பெண் ஊடகவியலாளர்களால் ருவிட்டரில்
#MeToo இயக்கம் ஆரம்பிக்கப்பட்டது. பெண்
ஊடகவியலாளர்கள் தமது அனுபவங்களை நிகழ்நிலை
வெளியீடாகப் பகிர்ந்துகொண்டதுடன், அவதூறான
கருத்துக்கள், உடல் கேலிகள், தேவையற்ற
செயற்பாடுகள், விரும்பத்தகாத வெளிப்பாடுகள்,
பாலியல் வன்புணர்வு அச்சுறுத்தல்கள் மற்றும் செய்தி
அறைகளில் பல்வேறு வகையான துஷ்பிரயோகங்கள்
ஆகியவற்றை வெளிப்படுத்தினர். 

இந்தச் சம்பவங்களை மேற்கொண்ட குற்றவாளிகளில்
பெரும்பாலானவர்கள் அவர்களது சிரேஷ்ட நிலை
பணியாளர் மற்றும் தொழில் வழங்குனர்கள் என்பதுடன்,
இது உலகளாவிய கண்டறிவுகளுக்கு ஒத்த போக்கைக்
குறிக்கிறது. இருப்பினும், வெகுஜன ஊடக அமைச்சு
இந்த விவகாரத்தை நிராகரித்ததுடன், சமூக ஊடக
தளங்களில் செய்யப்படும் பாலியல் துன்புறுத்தல்
முறைப்பாடுகளை அரசாங்கம் அங்கீகரிக்காது என்று
தெரிவித்தது (சர்வதேச ஊடகவியலாளர்கள் கூட்டமைப்பு,
2021).

இலங்கையில் ஊடகத்துறையின் பால்நிலை
விடயப்பரப்பில் தற்போதுள்ள வரலாறுகள்,
தீர்மானமெடுக்கும் வகிபாகங்களில் பெண்கள்
இன்னமும் அதிகமாக இடம்பெறவில்லை என்பதையும்,
அவர்களின் சுயாட்சி, பாதுகாப்பு மற்றும் முன்னேற்றத்தை
பாதிக்கும் கண்ணாடி கூரைகள் மற்றும் வலுவூட்டப்பட்ட
ஒரேமாதிரியான உள எண்ணங்களையும் தொடர்ந்து
எதிர்கொள்வதையும் காட்டுகிறது.

இருந்தபோதிலும், இலங்கையின் ஊடகத்துறையில்
பெண்களை நியாயமான மற்றும் சமமான முறையில்
நடாத்துவதை உறுதிசெய்யும் வகையில் கொள்கை
மாற்றங்களால் பின்தொடரப்படும் ஆராய்ச்சிகள் மூலமாக
இந்த சவால்களை ஆழமான மட்டத்தில் புரிந்து கொள்ள
வேண்டிய அவசியம் காணப்படுகின்றது.

 

4

https://www.veriteresearch.org/2017/05/06/the-objectification-of-women-in-the-sri-lankan-press/
https://www.ifj.org/media-centre/news/detail/category/press-releases/article/sri-lanka-government-to-investigate-endemic-sexual-abuse-in-newsrooms


IREX இன் DEI கணக்காய்வின் கண்டறிவுகளை
குறிப்பிடல்.
இலங்கையில் ஊடகங்களில் பால்நிலை
தொடர்பான அளவறி மற்றும் பண்பறிரீதியான
ஆராய்ச்சியை உருவாக்குதல்.
உள்ளூர் ஊடகஙடகளுடன் எதிர்கால பால்நிலைப்
பணிக்கான வழிகாட்டி ஆவணத்தை உருவாக்குதல்.

இலங்கையில் ஊடகவியல் துறையில் பெண்கள்
தொடர்பான ஆராய்ச்சியின் பற்றாக்குறை
கவலையளிக்கிறது. இந்த கற்கையானது, பால்நிலை,
ஊடகம் மற்றும் பெண் ஊடகவியலாளர்களின்
அனுபவங்களுக்கு இடையிலான உறவை ஆராய்வதன்
மூலமாக அளவறிரீதியான மற்றும் பண்பறிரீதியாக
தரவுகளிலுள்ள பற்றாக்குறையை நிவர்த்தி
செய்வதனை நோக்கமாகக் கொண்டுள்ளது.

இந்த கற்கை ஊடகத்தில் பால்நிலை சமத்துவத்திற்கான
சவால்கள் மற்றும் வாய்ப்புகளை சுட்டிக்காட்டுவதுடன்
பெண் ஊடகவியலாளர்களை அவர்களின்
தொழில்முறை முயற்சிகளில் மேம்படுத்துவதற்கும்
ஆதரவளிப்பதற்கும் தேவையான உத்திகள்  தொடர்பான
உட்பார்வைகளை வழங்குகிறது. இது பெண்
ஊடகவியலாளர்களுக்கு ஊடக நிறுவனங்களுக்குள்
உள்ள நடைமுறை யதார்த்தங்கள் மற்றும் ஊடக
விடயப்பரப்பை மேலும் வரவேற்கத்தக்க,
உள்ளடங்கலான, சமத்துவமான வகையில் கருத்திற்
கொள்ள வேண்டிய பகுதிகள் தொடர்பான மேலதிக
உட்பார்வையை வழங்குவதற்காக இலங்கை முழுவதும்
உள்ள பன்னிரண்டு ஊடக நிறுவனங்களுடன் IREX
நடாத்திய ஆராய்ச்சியின் கண்டறிவுகளை
குறிப்பிடுகின்றது. 

அந்த வகையில், இந்த கற்கையின் முதன்மை
குறிக்கோள்களாவன:

குறிக்கோள்கள்
மற்றும் நடைமுறைகளின் வினைத்திறனை
அளவிடுவதற்கு, DEI கணக்காய்வு நிறுவனங்களுடன்
இணைந்து செயற்படுகிறது. இது MGC ஆல்
அடையாளம் காணப்பட்ட நான்கு முக்கிய பகுதிகளான
கொள்கை, பணியாளர்கள், நிறுவன கலாச்சாரம் மற்றும்
ஊடக உள்ளடக்கம் ஆகியவற்றை உள்ளடக்கியது.
அளவறிரீதியான மற்றும் பண்பறிரீதியான தரவை
பெறுவதற்கு DEI கணக்கெடுப்பின் ஒரு பகுதியாக
மூன்று கருவிகள் பயன்படுத்தப்பட்டன:

கட்டமைக்கப்பட்ட மதிப்பாய்வு  (SSI)
SSI என்பது 24 கேள்விகளைக் கொண்ட ஒரு
நிகழ்நிலைப் படிவமாகும், இது பங்கேற்கும்
நிறுவனத்தின் அனைத்து ஊழியர்களுக்கும்
வழங்கப்படுகிறது. SSI செல்லுபடியாகும் எனக்
கருதப்படுவதற்கு குறைந்தபட்சமாக 80% பதிலளிப்பு
விகிதம் தேவையாகும்.

குழுக் கலந்துரையாடல்கள் (FGD)
DEI கணக்கெடுப்பின் கீழ் ஆய்வு செய்யப்பட்ட
பகுதிகளைச் சுற்றியுள்ள மனப்பாங்கு, எண்ணங்கள்
மற்றும் பிரச்சினைகள் பற்றிய அதிகளவான
உட்பார்வையை பெறுவதற்காக பால்நிலை (பெண்
மற்றும் ஆண்) மற்றும் பணிதொடர்பான வகிபாகங்கள்
(ஆசிரியப்பகுதி மற்றும் நிர்வாகம்) ஆகியவற்றின்
அடிப்படையில் ஊழியர்களின் பிரதிநிதித்துவ
மாதிரியைக்​ கொண்டு தொடர்ச்சியான குழுநோக்க
குழு கலந்துரையாடல்கள் நடாத்தப்படுகின்றன. 

பிரதானமான தகவலளிப்பவர்களின் நேர்காணல்கள்
(KII)
இந்த நேர்காணல்களின் நோக்கம், நிறுவனத்திற்குள்
பால்நிலை உணர்திறன் நிலை குறித்த சிரேஷ்ட
நிர்வாகத்தின் தனிநபர்களின் எண்ணங்களைப்
புரிந்துகொள்வதாகும். சிரேஷ்ட முகாமைத்துவ மற்றும்
பணிப்பாளர் நிலைகளைச் சேர்ந்த உறுப்பினர்களுடன்
நேர்காணல்கள் நடாத்தப்படுகின்றன (உதா. தலைவர்,
நிர்வாக பணிப்பாளர் போன்றோர்).

இரண்டு வருட காலப்பகுதியில் குழுக்
கலந்துரையாடல்கள் மற்றும் பிரதான
தகவலளிப்பவர்களின் நேர்காணல்கள் மூலமாக
பன்னிரண்டு ஊடகங்களில் இருந்து சேகரிக்கப்பட்ட
பண்பறிரீதியான தரவானது, தரவுகளில் மீண்டும்
மீண்டும் வரும் போக்குகள் மற்றும் தொடர்ச்சியான
கருப்பொருள்களை அடையாளம் காண்பதற்காக
கருப்பொருள் பகுப்பாய்வு முறைமையைப்
பயன்படுத்தி ஆய்வு செய்யப்பட்டது. தனிப்பட்ட ஊடக
நிறுவனங்களின் கற்றல்களின் அடிப்படையில்,
ஒவ்வொரு நிறுவனத்திலிருந்தும் வெளிவரும் முக்கிய
கருப்பொருள்கள் தங்களது சக நிறுவனங்களிடையே
பிரதிபலிக்கிறதா என்பதை ஆராய்வதற்கு
ஆராய்ச்சியாளர்கள் துப்பறியும் அணுகுமுறையைப்
பயன்படுத்தினர். 

 செயன்முறை

பன்முகத்தன்மையான, நியாயமான மற்றும்
உள்ளடங்கலான கணக்காய்வு (DEI கணக்காய்வு),
பால்நிலை சமத்துவம் தொடர்பாக இலங்கையில் உள்ள
ஊடகங்களில் உள்ள இடைவெளிகளைக் கண்டறியும்
வகையில் வடிவமைக்கப்பட்டது. ஆங்கிலம், தமிழ்
மற்றும் சிங்களம் ஆகிய மொழிகளில் உருவாக்கப்பட்ட
கருவித் தொடர்களைப் பயன்படுத்தி, ஊடக பால்நிலை
சாசனத்தின் (MGC) குறிக்கோள்களுக்கு ஏற்ப,
நிறுவனங்களின் தற்போதைய கொள்கைகள் 

இந்த ஆறு-படிமுறை செயன்முறையில்,
பரிச்சயப்படுத்துதல், குறியீட்டு முறை,
கருப்பொருள்களை உருவாக்குதல், கருப்பொருள்களை
மீளாய்வு செய்தல், கருப்பொருள்களை வரையறுத்தல்
மற்றும் பெயரிடுதல் மற்றும் எழுதுதல் ஆகியவை
கருப்பொருள் பகுப்பாய்வு முறை மூலமாக பண்பறி
ரீதியான தரவை மீளாய்வு செய்வதற்காக
ஏற்றுக்கொள்ளப்பட்டன. 

கட்டமைக்கப்பட்ட மதிப்பாய்வு (SSI) மூலமாக மூலம்
பன்னிரண்டு ஊடகங்களில் இருந்து அளவறிரீதியான
தரவு சேகரிக்கப்பட்டது. குறைந்தபட்சமாக
ஏற்றுக்கொள்ளக்கூடிய பதிலளிப்பவர்களின் விகிதம்
ஒவ்வொரு ஊடகத்திற்கும் 80% ஆகும். தரவு சேகரிப்பின்
முதல் கட்டமாக நான்கு ஊடக நிறுவனங்களுடன் ஓர்
பரீட்சார்த்த கட்டம் ஆரம்பிக்கப்பட்டதுடன், அதனைத்
தொடர்ந்து SSI வினாக்கொத்து தெளிவு மற்றும்
சாத்தியக்கூறுக்காக விரிவாகத் திருத்தியமைக்கப்பட்டது.
வினாக்கள் மற்றும் கணக்காய்வு அமைப்பு பரவலாக
வேறுபடுவதால், கண்டறிவுகளின் துல்லியத்தை
மேம்படுத்துவதற்காக இந்த அறிக்கையின்
பகுப்பாய்வில் இந்த பரீட்சார்த்த மாதிரி விலக்கப்பட்டது.
ஆய்வாளர்கள் பகுப்பாய்விற்கு முன்னராக தரவினை
தெளிவாக்கும் திட்டத்தை தயாரித்தனர்.
வினாக்கொத்தானது விபரமான மற்றும் அனுமானம்
சார்ந்த பகுப்பாய்விற்கு ஏற்றவாறு பெயரளவான,
எண்வரிசை முறையான மற்றும் குறித்த
வரையறைக்குட்பட்ட அளவு மாறிகளின் வடிவில்
வடிவமைக்கப்பட்டுள்ளது. தரவு தெளிவாக்கப்பட்டவுடன்,
தரவுகளின் பரம்பல் மற்றும் வேறுபாட்டைச் சுருக்கமாகக்
கூறுவதற்காக ஆராய்ச்சியாளர்கள் விளக்கமான
புள்ளிவிவரங்களைக் கணக்கிட்டனர். சில விடயங்களில்
உறவுமுறைகளை அடையாளம் காண்பதற்காக
இடைத்தொடர்பு பரிசோதிக்கப்பட்டதுடன் முடிவுகளை
வழங்குவதற்காக பண்பறிரீதியான கண்டறிவுகளுடன்
மும்முனைப்படுத்தப்பட்டது.

இந்த கற்கை ஊடகவியலாளர்களுக்கு மட்டும்
மட்டுப்படுத்தப்படமல்,அச்சு மற்றும் டிஜிட்டல் தயாரிப்பு
குழுக்கள், நிர்வாக ஊழியர்கள் மற்றும் முகாமைத்துவ
மற்றும் நிறைவேற்று பதவிகளில் உள்ள தனிநபர்களின்
பதிலளிப்புகள் மற்றும் அனுபவங்களையும் ஆய்வு
செய்தது.

DEI செயன்முறையானது மேலே உள்ள
செயன்முறையில் விவரிக்கப்பட்டுள்ள மூன்று
கருவிகளுக்கு மூன்று வெவ்வேறு மாதிரிகளைப்
பயன்படுத்தியது.

இந்த கற்கையில் பயன்படுத்தப்பட்ட பண்பறிரீதியான
தரவு 12 ஊடகங்களிலிருந்தான 120
பங்கேற்பாளர்களிடமிருந்து பல குழுக்
கலந்துரையாடல்கள் மூலமாக சேகரிக்கப்பட்டதுடன்,
அவர்களில் 58 பேர் ஆண்கள் மற்றும் 62 பேர்
பெண்களாவர். 12 ஊடகங்களில் இருந்து சிரேஷ்ட
முகாமைத்துவ பதவிகளில் உள்ள 25 ஆண்கள் மற்றும் 11
பெண்களுடன் நடாத்தப்பட்ட 36 பிரதான
தகவலளிப்பாளர்களுக்கான நேர்காணல்கள் மூலமாக
ஆழமான பண்பறிரீதியான தரவு பெறப்பட்டது.

12 ஊடகங்களில், இந்த கற்கைக்காக சேகரிக்கப்பட்ட
அளவறிரீதியான தரவு ஏழு வெவ்வேறு ஊடகங்கள்
மூலமாக பெறப்பட்ட கண்டறிவுகளிலிருந்து
சேகரிக்கப்பட்டது. DEI கணக்காய்வின் முதற் கட்டத்தின்
போது நான்கு ஊடகங்களில் இருந்து சேகரிக்கப்பட்ட
அளவறிரீதியான தரவு இந்த கற்கையில்
உள்ளடக்கப்படவில்லை, ஏனெனில் முதற்
கட்டத்திலிருந்தான எமது கற்றலின் அடிப்படையில்
எங்கள் முறைமை மற்றும் SSI கருவியில் குறிப்பிடத்தக்க
மாற்றங்கள் மேற்கொள்ளப்பட்டன. மேலும், அனுமான
பகுப்பாய்விற்கான மாதிரி அளவு மிகவும் சிறியதாக
இருந்தமையால், SSI வினாக்கொத்து ஒரு ஊடகத்தில் 
 நடைமுறைப்படுத்தவில்லை. இந்த அளவறிரீதியான
பகுப்பாய்வுக்கான மொத்த மாதிரியானது ஏழு
ஊடகங்களிலிலிருந்து 40  பெண்கள் மற்றும் 46
ஆண்களை உள்ளடக்கிய 86 பதிலளிப்பாளர்களாகும். 

மாதிரி

இந்த கற்கையின் மாதிரியானது இலங்கையில் உள்ள 12
ஊடக நிறுவனங்களுடன் IREX ஆல் நடாத்தப்பட்ட DEI
கணக்கெடுப்பில் பங்கேற்ற அச்சு மற்றும் டிஜிட்டல்
ஊடகத் துறைகளைச் சேர்ந்த பல்வேறு நிபுணர்களைக்
கொண்டுள்ளது. பிரதான அச்சு வெளியீடுகள், முக்கிய
டிஜிட்டல் ஊடக தளங்கள் மற்றும் செய்தி
இணையதளங்கள் உள்ளிட்ட பல்வேறு ஊடக
வெளியீடுகளில் இந்த கணக்காய்வு
முன்னெடுக்கப்பட்டது. 

ஏழு ஊடகங்களிலிருந்தான அளவறிரீதியான தரவு எமது SSI கருவியை நிறைவு செய்த 73% பெண்கள் உட்பட, எமது
பங்கேற்பாளர்களில் பெரும்பான்மையானவர்கள் (63%) 25 முதல் 34 வயதுக்கு இடைப்பட்டவர்கள் என்று காட்டுகின்றது.
பதிலளித்தவர்களில் 11% பேர் மட்டுமே 45 வயதுக்கு மேற்பட்டவர்களாவர். 

7

ஆண் பெண் மொத்தம்

வருடத்திற்கும் குறைவாக 1-3 வருடங்கள் 4-5 வருடங்கள் 6-10 வருடங்கள் 11 வருடங்கள் மற்றும் அதற்கு மேல்

ஊடகத்துறையில் வருடங்களின் எண்ணிக்கை





இந்த மாதிரியானது பல்வகையான ஊடக
அனுபவத்தையும் கல்வித் தகுதிகளையும்
கொண்டுள்ளது. பங்கேற்பாளர்களில்
பெரும்பாலானோர் 35 வயதிற்குட்பட்டவர்களாக
இருந்தபோதிலும், 70% ஆனோர் நான்கு
வருடங்களுக்கும் மேலான ஊடக அனுபவம்
பெற்றவர்களாவர். மேலும், 28% ஆண் பங்கேற்பாளர்கள்
ஊடகத் துறையில் 11 ஆண்டுகள் அல்லது அதற்கு மேல்
பணியாற்றியிருந்தாலும், பதிலளித்த பெண்களில் 5%
ஆனோர் மட்டுமே தசாப்த கால ஊடக அனுபவத்தைக்
கொண்டிருப்பதாகத் தெரிகிறது. கல்வித் தகுதிகளைப்
பொறுத்தவரை, அனைத்து பங்கேற்பாளர்களிலும், 28%
ஆனோர் இரண்டாம் நிலைக் கல்வியைப்
பெற்றுள்ளதுடன், 37% ஆனோர் டிப்ளோமோ
தகுதியையும் 26% பேர் இளங்கலைப் பட்டத்தையும்
பெற்றுள்ளனர். 

 மட்டுப்பாடுகள்

DEI செயன்முறையின் முதல் கட்டத்திற்குப் பிறகு SSI
கருவி மீளமைக்கப்பட்டமையால், நான்கு ஊடகங்களில்
இருந்து பெறப்பட்ட அளவறிரீதியான தரவு ஒட்டுமொத்த
பகுப்பாய்வில் உள்ளடக்கப்படவில்லை. மேலும், இந்தச்
செயற்பாட்டின் போது ஆய்வு செய்யப்பட்ட ஊடகங்கள்
அவை தேசிய அளவிலான வாசகர்கள் மற்றும்
அணுகலைக் கொண்டிருந்த போதிலும்,  வட
மாகாணத்தில் இருந்தான ஒரு வெளியீடு தவிர,
முதன்மையாக கொழும்பை தளமாகக் கொண்ட ஊடக
நிறுவனங்களுக்கு மட்டுப்படுத்தப்பட்டது. எனவே,
பிராந்திய வெளியீடுகளுக்கிடையில் ஊடகங்களில்
பால்நிலையின் நடைமுறை மற்றும் சித்தரிப்பை ஆய்வு
செய்ய முடியவில்லை.

இந்த கற்கையின் கண்டறிவுகள், இலங்கையில் உள்ள 12
பல்வேறு ஊடக நிறுவனங்களிடையே நடாத்தப்பட்ட DEI
ஆய்வுகள் மூலம் பெறப்பட்ட அளவறிரீதியான மற்றும்
பண்பறிரீதியான தரவுகளை ஆராய்வதன் மூலமாக
விரிவுபடுத்தப்பட்டது. இந்த ஊடகங்கள் அளவு, வயது,
சென்றடைகை, மொழி மற்றும் உள்ளடக்க நடை
உள்ளிட்ட பல்வேறு குடித்தொகை காரணிகளின்
அடிப்படையில் வேறுபடுகின்றன. இந்த கற்கையின்
கண்டறிவுகள் இலங்கை ஊடகங்களின் பால்நிலை
பரிமாணங்களின் சுருக்கத்தை வெளிப்படுத்தினாலும்,
DEI செயன்முறையின் போது ஆய்வு செய்யப்பட்ட
ஒவ்வொரு ஊடகமும் அதன் பால்நிலை சமத்துவத்திற்கு
சொந்த மட்டுப்பாடுகள் மற்றும் நிறுவனத்திற்கு
குறிப்பான தடைகளை ஊடக நிறுவனத்திற்குள்
கொண்டிருந்தன என்பதை கவனத்தில் கொள்ள
வேண்டும். 

இந்த தனிப்பட்ட நிறுவனங்களின் தனித்துவமான
பால்நிலை விழுமியங்கள் மற்றும் குறிப்பான
பால்நிலைப்படுத்தப்பட்ட சவால்கள் இந்த ஆய்வில்,
ஊடக நிறுவனங்களின் அநாமோதயத் தன்மையைப்
பேணுவதற்கும், DEI செயற்பாட்டில் பங்கேற்ற
பதிலளிப்பாளர்களின் தனியுரிமையைப்
பாதுகாப்பதற்குமாக இந்த கற்கையில்
உள்ளடக்கப்படவில்லை.

GCE சா/த GCE உ/த சான்றிதழ் டிப்ளமோ பட்டபடிப்பு PG டிப்ளமோ முதுகலை பட்டம்

Female Yes Female No Female Not Aware Male Yes
Male No Male Not Aware

0% 50% 100% 150% 200% 250%

சம ஊதியம் அல்லது வேலை 

சமமான பணியமர்த்தல் 

சமமான பதவி உயர்வுகள் 

மகப்பேறு விடுப்பு  (Maternity Leave) 

மகப்பேறு விடுப்பு (Paternity Leave) 

பாலியல் துன்புறுத்தல் 

Anti-harassment  

Workplace safety 

Code of conduct or ethics that include gender sensitivity 

Flexible hours/work arrangements for disability 

Flexible hours/work arrangements for child care 

Guidelines for ethical reporting 

Guidelines for gender-sensitive reporting 

9

கண்டறிவுகள் மற்றும் கலந்துரையாடல்

ஊடகங்களில் துன்புறுத்தல்ஊடகங்களில் துன்புறுத்தல்
மற்றும் சமத்துவமின்மைமற்றும் சமத்துவமின்மை

இலங்கையில் பெண் ஊடகவியலாளர்களுக்கு ஏற்படும் அச்சுறுத்தல்கள் இருபக்கத்திலானவையாகும்:
அவர்கள் அனைத்து ஊடகவியலாளர்களும் எதிர்கொள்ளும் ஆபத்துக்களுக்கு
பாதிக்கப்படக்கூடியவர்கள் 

((உதா.: சிறைவாசம், தணிக்கை, டிஜிட்டல் தாக்குதல்கள்) மற்றும்
அவர்கள் பொது வகிபாகத்தை வகிக்கும் பெண்கள் என்ற எளிய
உண்மைக்காக இலக்கு வைக்கப்பட்டுள்ளனர். பணியிடத்தில்
பாலியல் துன்புறுத்தல் மற்றும் பால்நிலை சமத்துவமின்மை
ஆகியவை ஊடகவியலாளர்களாக பெண்கள் போராட வேண்டிய
கூடுதல் அழுத்தங்களாகும்.  

கொள்கை தொடர்பான அறிவு

50% 25% 25% 41% 22% 37%

52% 15% 32% 50% 20% 30%

50% 20% 30% 41% 24% 35%

70% 3% 28% 59% 11% 30%

55% 8% 38% 39% 17% 43%

25% 38% 38% 24% 46% 30%

28% 35% 38% 37% 43% 20%

85% 5% 78% 11%

60% 13% 28% 52% 13% 35%

65% 10% 25% 70% 22%

50% 18% 33% 57% 22% 26%

78% 5% 70% 22%

65% 10% 25% 63% 22% 24%

18%

13%

17%

11%

13%

11%

17%

20%



Mகணக்காய்வில் பதிலளித்தவர்களில் 75% க்கும்
அதிகமானோர், தங்களது ஊடக நிறுவனத்திற்கு
பணியிடப் பாதுகாப்பு மற்றும் நெறிமுறையான
அறிக்கையிடல் தொடர்பான முறையான கொள்கைகள்
மற்றும் வழிகாட்டுதல்கள் இல்லை என்று கூறியுள்ளனர்.
இந்த கூற்று குவிநோக்க குழுக் கலந்துரையாடல்களால்
ஆதரிக்கப்பட்டதுடன், அங்கு பல்வேறு நிறுவனங்களின்
பங்கேற்பாளர்கள், முறைசாரா முறையில், பெரும்பாலும்
பணியாளர் அறிமுக நிகழ்வு மற்றும் பணியாளர்
கூட்டங்களின் போது கள அறிக்கையிடலுடன்
தொடர்புடைய அச்சுறுத்தல்கள் மற்றும் அபாயங்கள்
தொடர்பில் விளக்கப்படுவதாக குறிப்பிட்டனர். 2022 ஆம்
ஆண்டின் முற்பகுதியில் நடந்த வெகுஜனப்
போராட்டங்களின் போது இது போன்ற விளக்கங்கள்
மிகவும் பொதுவானவை என்று பங்கேற்பாளர்கள்
மேலும் குறிப்பிட்டுள்ளனர். 70% க்கும் அதிகமான
ஆண்களும் பெண்களும் தங்களது நிறுவனம்
நெறிமுறையான அறிக்கையிடலுக்கான
வழிகாட்டுதல்களைப் பின்பற்றுவதாகக்
கூறியிருந்தாலும், எமது பண்பறிரீதியான கண்டறிவுகள்
இந்த விழிப்புணர்வு மிகவும் முறைசாராததுடன்
ஊடகவியலாளர்கள் தமது அன்றாட அறிக்கையிடல்
நடைமுறைகளில் பின்பற்றவும் கடைப்பிடிக்கவும்
எதிர்பார்க்கப்படுகின்ற ஊடக நெறிமுறைகள்
தொடர்பான முறைசார் ஆவணத்தை விட சகாக்களின்
ஆதரவு மற்றும் மேற்பார்வையாளர்களின்
ஆலோசனையை பெரிதும் நம்பியுள்ளது என்பதை
வெளிப்படுத்துகின்றன.

சர்வதேச பெண்கள் ஊடக அறக்கட்டளை (IWMF)
நிதியுதவியளித்த ஒரு கற்கையில், உலகம் முழுவதிலும்
உள்ள அச்சு மற்றும் மின்னணு செய்தி நிறுவனங்களை
அவதானித்ததுடன், அங்கு 59 நாடுகளில் உள்ள
ஆராய்ச்சியாளர்கள் 522 நிறுவனங்களின்
பிரதிநிதிகளை நேர்காணல் செய்து தரவுகளை
சேகரித்தனர். IWMF இனுடைய அறிக்கை இலங்கையின்
நிலைமை உலகளாவிய தரநிலைகளுடன்
முரண்படுவதாகக் காட்டியது: இது ஒரு தசாப்தத்திற்கு
முன்னர் நடாத்தப்பட்டாலும் கூட, உலகளவில்,
கணக்காய்வு செய்யப்பட்ட நிறுவனங்களில்
அரைவாசிக்கும் மேற்பட்ட நிறுவனங்கள் பால்நிலை
சமத்துவம் மீது முறையான மற்றும் நிறுவப்பட்ட நிறுவன
அளவிலான கொள்கைகளை கொண்டிருப்பதாக IWMF
கற்கை வெளிப்படுத்துகின்றது (IWMF, 2011). எனவே
இலங்கை இந்த விடயத்தில் பின்தங்கியுள்ளது.

ஆண், பெண் ஆகிய இருபாலரும் தமது நிறுவனங்கள்
சமமான ஊதியம், சமமான பணியமர்த்தல், சமமான
பதவி உயர்வுகள் மற்றும் குழந்தைப் பராமரிப்புக்கான
நெகிழ்வான நேரங்கள் தொடர்பான கொள்கைகளைக்
கொண்டிருப்பதாகத் தெரிவித்தனர். 

பெண் பதிலளிப்பாளர்கள் (70%) மற்றும் ஆண்
பதிலளிப்பாளர்கள் (59%) ஆகிய இரு பகுதியினரும்
மகப்பேறு லீவு குறித்த கொள்கைகளை தங்களது
தொழில் வழங்குனர்கள் கொண்டிருப்பதாகக் கூறினர்;
இருப்பினும், மகப்பேற்றின்போது தந்தைக்கான லீவு
தொடர்பில் இவ்வாறு கூற முடியாது.

DEI செயற்பாட்டில் உள்ள பெரும்பாலான சிரேஷ்ட
முகாமைத்துவ உத்தியோகத்தர்கள், பணியிடத்தில்
ஆண்களுக்கும் பெண்களுக்குமான சமமான
வாய்ப்புகள் தொடர்பில் கலந்துரையாடும் போது,
அவர்கள் பால்நிலை அடையாளத்தைப்
பொருட்படுத்தாமல் திறன் மற்றும் திறமையின்
அடிப்படையில் பணியாளர்களை நடாத்தும்
‘பக்கச்சார்பற்ற அணுகுமுறையை பின்பற்றுவதாகக்
குறிப்பிட்டனர். ஊடக நிறுவனங்களிலிருந்தான சில
சிரேஷ்ட முகாமைத்துவ உத்தியோகத்தர்கள் நிறுவனம்
அனைத்து தனிநபர்களுக்கும் பொருந்துகின்ற
'அடிப்படை தொழிலாளர் விதிகளை' பின்பற்றுவதனால்
இந்த 'நடுநிலையான' அணுகுமுறையை பால்நிலை
சமத்துவம் தொடர்பான கொள்கைகளை
பின்பற்றாமைக்கான நியாயப்படுத்தலாக குறிப்பிட்டனர்.

இந்த நிர்வாகப் பாணி பணியிட பரிமாணத்தை
பாதிக்கும் முக்கிய பங்களிப்பாளராக பால்நிலையை
பார்க்கத் தவறிவிட்டதுடன், ஊழியர்களின் அனுபவங்கள்
அவர்களின் பால்நிலை அடையாளங்களுடன்
தொடர்புடைய ஏற்கனவேயுள்ள ஏற்றத்தாழ்வுகளால்
பாதிக்கப்படுகின்றன. எனினும் இந்த நிலைப்பாடு
இலங்கை ஊடகங்களுக்கு மட்டும்
மட்டுப்படுத்தப்படவில்லை. 

பால்நிலை சமத்துவத்திற்கான ஐரோப்பிய
நிறுவனத்தின் அறிக்கை, ஊடகத் துறையில் குறைந்த
அளவிலான கொள்கையை பின்பற்றுவதானது
பெரும்பாலும் ஊடகங்கள் தகுதியின் அடிப்படையில்
செயற்பட விரும்புகின்ற பெண்களுக்கு
நன்மையளிக்கும் எதனையும் செய்ய அவசியம் என்று
நினைக்காத “பால்நிலை-நடுநிலையான"
அணுகுமுறையை பிரதிபலிப்பதாகின்றது. மற்றைய
நிகழ்வுகளில், ஊடகங்கள் "பால்நிலையை கருதாத"
அணுகுமுறையை ஏற்றுக்கொள்வதுடன், அங்கு
ஊடகங்கள் பாகுபாட்டுடன் பிரச்சினை இல்லை என்று
வாதிடுவதுடன் இந்தத் துறையில் பெண்கள்
எதிர்கொள்ளும் தடைகளை புரிந்து கொள்ளத்
தவறிவிட்டன (EIGE, 2013).

SSI கணக்காய்வின் கொள்கைப் பிரிவில் மிகக் குறைந்த
மதிப்பெண்களைப் பெற்ற பகுதி பணியிடத்தில்
துன்புறுத்தல் மற்றும் பாலியல் துன்புறுத்தலுக்கு
எதிர்ப்பாகும். ஆண் மற்றும் பெண் மாதிரிகளில்
கால்வாசிப் பகுதியினர் மட்டுமே தங்களது
நிறுவனத்தில் பாலியல் துன்புறுத்தல் கொள்கைகள்
இருப்பதாகக் கூறினர், அதாவது 75% ஊழியர்கள் தங்கள்
ஊடகங்களில் துன்புறுத்தல் மற்றும் தவறான நடத்தை
தொடர்பான கொள்கைகள் இருக்கவில்லை என்று
நம்பினர்.

பாலியல் துன்புறுத்தலைத் தடுப்பதிலும் பாதுகாப்பான
பணிச்சூழலை மேம்படுத்துவதிலும் பிரதான
நடவடிக்கைகளில் பாலியல் துன்புறுத்தலைத் தடுப்பதில்
ஓர் விரிவான கொள்கையை உருவாக்குவதும்
பின்பற்றுவதும் ஒன்றாகும் என்று உலகளாவிய
ஆராய்ச்சி தெரிவிக்கிறது. சர்வதேச தொழிலாளர்
அமைப்பால் இந்தியாவில் உருவாக்கப்பட்ட (2013) ஓர்
வழிகாட்டி, அத்தகைய கொள்கையின் நோக்கம்
பணியிடத்தில் பெண்கள் மற்றும் ஆண்கள் ஆகிய
இருவரின் நடத்தை மற்றும் அணுகுமுறைகளை
மாற்றுவதும், இருவருக்கும் உகந்த பணியிட சூழலை
வழங்குவதுமாகும் என்று குறிப்பிட்டது. இந்த வழிகாட்டி
பாலியல் துன்புறுத்தல் தொடர்பான விரிவான
கொள்கையானது பாலியல் துன்புறுத்தல் தொடர்பான
நிறுவனத்தின் தெளிவான அறிக்கை; பிரதான
வரைவிலக்கணங்கள் மற்றும் உதாரணங்கள்;
தொடர்புடைய சட்டத்தின் மேற்கோள்கள்; கொள்கை
மீறப்பட்டால் ஏற்படும் விளைவுகள்; முகாமைத்துவத்தின்
பொறுப்புகள் மற்றும் முறைப்பாடளித்தல் மற்றும்
தீர்வுக்காக கிடைக்கக்கூடிய பொறிமுறைகள்
ஆகியவற்றை உள்ளடக்கியதாக இருக்க வேண்டும்
என்று குறிப்பிடுகின்றது: (ILO, 2013).

எவ்வாறாயினும், பண்பறிரீதியான தரவு சேகரிப்பின்
போது, இந்த 12 ஊடகங்களில் பெரும்பாலானவை
மேற்கூறிய எந்தப் பிரிவுகளிலும் முறைசார்
கொள்கைகளைக் கொண்டிருக்கவில்லை என
கண்டறியப்பட்டது என்பதை கவனத்தில் கொள்ள
வேண்டும். எனவே, பதிலளிப்பாளர்கள் தமது
நிறுவனங்களுக்கு கொள்கைகள் இருப்பதாகக்
கூறும்போது, அவர்கள் முதன்மையாக நிறுவனத்திற்குள்
நிறுவப்பட்ட முறைசாரா புரிதல்கள் மற்றும் தற்காலிக
நடத்தை விதிகளைக் குறிப்பிடுகின்றனர். உண்மையில்
துன்புறுத்தல் மற்றும் பணியிட நடத்தை தொடர்பான
கொள்கைகளைக் கொண்ட நிறுவனங்களில், அந்தக்
கொள்கையின் உள்ளடக்கம் அல்லது அதை எங்கு
அணுகுவது என்பது குறித்து ஊழியர்கள்
அறிந்திருப்பதாகத் தெரியவில்லை.

சில நிறுவனங்கள் ஊடகத் துறையின் தற்போதைய
யதார்த்தங்களை பூர்த்தி செய்வதற்கு அவர்களின்
கொள்கை ஆவணங்கள், குறிப்பாக துன்புறுத்தல்
மற்றும் நெறிமுறையான அறிக்கையிடல் தொடர்பான
ஆவணங்கள் புதுப்பிக்கப்பட வேண்டும் என்று
கருதுகின்றன.

மேலும், பாலியல் துன்புறுத்தல் தொடர்பான விரிவான
கொள்கைகளைக் கொண்ட நிறுவனங்களில், குறிப்பாக
உள்ளூர் மொழிகளில் கொள்கை கிடைக்காத
நிறுவனங்களில் இந்தக் கொள்கைகளை அணுகுவதில்
பிரச்சினைகள் இருந்தன. 

நாங்கள் பெண்களை இரவு பணிநேரங்களில்
பணியாற்ற அனுமதிப்பதில்லை, ஏனென்றால்
அது பாதுகாப்பற்றது அல்லது பொருத்தமற்றது
என்று அவர்களிடம் கூறுகிறோம். ஆனால்
தேர்தல் காலத்தில் அதிகமான நபர்கள்
தேவைப்படும் போது, நாங்கள் அவர்களை
இரவில் தங்கி பணியாற்றும்படி
கேட்டுக்கொள்கிறோம். இது மிகவும்
பாசாங்குத்தனமானது

சிரேஷ்ட முகாமைத்துவ உத்தியோகத்தர், அச்சு
மூலமான வெளியீடு

பாலியல் துன்புறுத்தல் கொள்கையின் அணுகல் மற்றும்
பரவலை உறுதி செய்வதற்கு தேவையான
நடவடிக்கைகள் எடுக்கப்படாவிட்டால், பாலியல்
துன்புறுத்தல் கொள்கையின் இருப்பு பயனற்றது என்று
பரிந்துரைப்பதற்கு ஏராளமான ஆராய்ச்சி சான்றுகள்
உள்ளன. 

ஊடக நிறுவனங்களில் பாலியல் துன்புறுத்தல்
கொள்கைகள் எளிய மற்றும் பயனருக்கு நட்புறவான
மொழியில் வழங்கப்படும் எழுதப்பட்ட ஆவணமாக
இருக்க வேண்டும் என்று Women in News  உருவாக்கிய
ஊடகங்களில் பாலியல் துன்புறுத்தல் தொடர்பான
வழிகாட்டி அறிவுறுத்துகிறது. பணியிடத்தில் பாலியல்
துன்புறுத்தல்கள் குறித்து முகாமையாளர்கள் மற்றும்
சிரேஷ்ட பணியாளர்களுக்கு குறிப்பாக பயிலரங்குகள்
மற்றும் பயிற்சியின் மூலமாக அறிவூட்டுதல் மற்றும்
உணர்வூட்டுதல்பிரச்சனையைச் சமாளிப்பதற்கான ஓர்
முக்கியமான படிமுறையாகும் என்றும் வழிகாட்டி
கூறுகிறது. பணியாளர்களுக்கான பயிலரங்குகள்
மற்றும் விழிப்புணர்வு அமர்வுகளை நடாத்துவதைத்
தவிர, ஊடக நிறுவனங்கள் காட்சிகள் மற்றும் உதவி
குறிப்புகளை பொது இடங்களில் காட்சிப்படுத்தவும்,
பணியாளர் ஒப்பந்தங்களில் பாலியல் துன்புறுத்தல்
விதியை உள்ளடக்கவும் வழிகாட்டி பரிந்துரைக்கிறது
(Women in News , 2018).

பாலியல் துன்புறுத்தல் தொடர்பான முறைப்பாடுகளை
வழங்குவதற்கான உள்ளக நடைமுறைகள் குறித்த
பதிலளிப்பாளர்களின் விழிப்புணர்வு ஆண்களுக்கும்
பெண்களுக்கும் சற்றே வித்தியாசமானது. 70% ஆண்கள்
முறைப்பாடு செய்வதற்கான உள்ளக நடைமுறை பற்றி
அறிந்திருப்பதாகக் கூறினாலும், 55% பெண்கள் மட்டுமே
அவ்வாறு கூறியுள்ளனர்.

இது ஓர் பெரிய ஆவணம். மற்றும் அது
ஆங்கிலத்தில் இருந்தது. தமிழ்
மொழிபெயர்ப்பு இருக்கவில்லை. ஒரு
சுருக்கம் கூட இல்லை. 

எனக்கு சில விடயங்கள் புரிந்தாலும்,
எல்லா விடயங்களும் குறிப்பாக
அனைத்து புதிய விதிமுறைகளும்
புரியவில்லை. எனவே, நான் அதைப்
பார்த்தேன். 

பெண் பணியாளர், டிஜிட்டல் மூலமான
 வெளியீடு

41% பெண் ஊடக வல்லுநர்கள் பணியிடத்தில் பாலியல்
துன்புறுத்தலை அனுபவித்திருந்தாலும், ஐந்தில் ஒருவர்
மட்டுமே பாலியல் துன்புறுத்தலை அனுபவித்ததாக
முறைப்பாடளித்ததாக உலகளாவிய கற்கைகள்
வெளிப்படுத்துவதால், பணியிடத்தில் ஏற்படும் பாலியல்
துன்புறுத்தல்கள் தொடர்பாக முறைப்பாடளிக்கும்
பொறிமுறைகள், அவற்றின் செலவீனம் மற்றும் தாக்கம்
குறித்த பணியாளர்களின் விழிப்புணர்வு ஆகியன
முக்கியமானவையாகும். (Women in News, 2022).

எமது பண்பறிரீதியான தரவு பெரும்பாலான
ஊடகங்களில், குறிப்பாக அளவு மற்றும் செயற்பாட்டில்
சிறிய ஊடகங்களில், பதிலளிப்பாளர்கள் பெரும்பாலும்
அவர்களின் நேரடி மேற்பார்வையாளர் அல்லது
முகாமையாளரிடம் சம்பவம் குறித்து
முறைப்பாடளிப்பதுடன் தொடர்புடைய முறைசாரா
உள்ளக நடைமுறைகளைக் குறிப்பிடுகின்றனர்.

கொள்கை அடிப்படையிலான அணுகுமுறைக்கு
பதிலாக, தீர்மானமெடுப்பவர்களின் அறிவாற்றல்
சார்புகளுக்கு ஆளாகக்கூடிய முற்றிலும் தனிப்பட்ட
செயன்முறையை நம்பியிருப்பது பெரும்பாலும்
குறைமதிப்பிடலை அல்லது முறைப்பாட்டிற்கு
தேவையான முக்கியத்துவத்தை வழங்குவதில்
தோல்வியை ஏற்படுத்தலாம் என பணியிடத்தில்
பாலியல் துன்புறுத்தல் பற்றிய ஆராய்ச்சி
வெளிப்படுத்துகின்றது. உதாரணமாக, நிறுவனப்
பிரதிநிதிகள் முறைப்பாட்டைக் கைவிடுமாறு
பணியாளரை ஊக்குவிக்கலாம் அல்லது முறைப்பாடு
விசாரணைக்கு உத்தரவாதம் அளிக்கும் அளவுக்கு
தீவிரமானதாக இல்லை என்று பதிலளிக்கலாம் (Siuta &
Bergman, 2019). எனவே, பாலியல் துன்புறுத்தல்
சம்பவங்கள் முறைப்பாடளிக்கப்படுவதையும்,
ஆவணப்படுத்தப்படுவதையும், நெறிமுறையாகவும்
வினைத்திறனாகவும் கையாளப்படுவதையும் உறுதி
செய்வதற்கு ஓர் பிரத்யேகமான பாலியல் துன்புறுத்தல்
கொள்கையை கொண்டிருப்பது முக்கியமானதாகும்.

 

50க்கும் மேற்பட்ட நாடுகளைச் சேர்ந்த 400
ஊடகவியலாளர்களுடன் சர்வதேச ஊடகவியலாளர்கள்
கூட்டமைப்பு நடாத்திய கணக்காய்வில், கிட்டத்தட்ட
அரைவாசி பெண் ஊடகவியலாளர்கள் பாலியல்
துன்புறுத்தல், உளவியல் ரீதியான துஷ்பிரயோகம், இணைய
கேலிகள் மற்றும் பிற வடிவங்கள் உட்பட பால்நிலை
அடிப்படையிலான வன்முறைக்கு ஆளாகியுள்ளதுடன்,
குற்றவாளிகளில் 45% பேர் பணியிடத்திற்கு வெளியே உள்ள
செய்தி ஆதாரங்கள், அரசியல்வாதிகள், வாசகர்கள் அல்லது
நேயர்கள் என்பதுடன் 38% பேர் தொழில்வழங்குனர்கள்
அல்லது மேற்பார்வையாளர்களாவர். மேலும், 85% பெண்
ஊடகவியலாளர்கள் பணியிடத்தில் பாலியல்
துன்புறுத்தலுக்கு ஆளானவர்களுக்கு எதிராக சிறியளவான
நடவடிக்கையே எடுக்கப்பட்டது அல்லது எந்த
நடவடிக்கையும் எடுக்கப்படவில்லை என்று கூறியுள்ளனர்
(IFJ, 2017).

நாங்கள் முறைப்பாடளிக்கலாம்.
முறைப்பாடு செய்ய எங்களுக்கு அனுமதி
உண்டு. அது நல்லது. ஆனால் அவற்றின்

தீர்வுகள் பெரிதாக இருப்பதில்லை. 



விசாரணை நடைபெறுகிறது. ஆனால்
தண்டனை இல்லை - பணிஇடைநீக்கம்

அல்லது இடமாற்றம் இல்லை. என்ன
நடந்தது என்று மட்டும் விசாரித்து

எங்களுக்குள் தீர்த்து வைக்க முயற்சி
செய்கிறார்கள்

பெண் பணியாளர், அச்சு
வெளியீடு

13

பல பெண் பணியாளர்கள், பாலியல் துன்புறுத்தல்
தொடர்பாக முறைப்பாடளிக்கப்பட்ட சந்தர்ப்பங்களில்
முறைப்பாட்டாளருக்கும் குற்றம் சாட்டப்பட்டவருக்கும்
இடையில் முகாமைத்துவம் பெரும்பாலும் மத்தியஸ்தம்
மேற்கொண்டதுடன், அதன் பிறகு உண்மையான
நடவடிக்கை எடுக்கப்படவில்லை என்று குறிப்பிட்டனர்.
சில பணியாளர்கள் பொறுப்புக்கூறல், குறிப்பாக பணி
இடைநீக்கங்கள் மற்றும் பணிநீக்கங்கள் போன்ற
செயற்பாடுகள் சிறிய அணிகளைக் கொண்ட
ஊடகங்களில் யதார்த்தமானவையல்ல என்றும், அங்கு 

இறுக்கமான காலக்கெடுவும் நாளாந்த இலக்குகளை
அடைவதும் பெரும்பாலும் முன்னுரிமையாக இருக்கும்
என்று நம்பினர்.

https://wan-ifra.org/2022/01/sexual-harassment-in-newsrooms/
https://oxfordre.com/business/display/10.1093/acrefore/9780190224851.001.0001/acrefore-9780190224851-e-191;jsessionid=A0A5738ABB6AA16587738459E3EC80CA
https://www.ifj.org/media-centre/reports/detail/ifj-survey-one-in-two-women-journalists-suffer-gender-based-violence-at-work/category/press-releases


அதிகளவில் குற்றவாளிகள் பெரும்பாலும் சக
ஊழியர்கள் மற்றும் உயரதிகாரிகளாக இருப்பதால்
பெண்கள் பெரும்பாலும் சமூக இழிவு மற்றும்
அவமானம் காரணமாக அமைதியாக இருக்கிறார்கள்
என்று இந்த கற்கை வெளிப்படுத்துகின்றது. இந்த
கற்கை, ஊடகங்களில் பெண்கள் தமது ஊடகத்
தொழிலை கைவிட வழிவகுக்கின்றமேலும் சுய-
தணிக்கை மற்றும் உள அல்லது உடல் ரீதியான
தீங்குகளையும் ஏற்படுத்துகின்ற
பால்நிலைப்படுத்தப்பட்ட துன்புறுத்தலின் தாக்கத்தை
வலியுறுத்துகிறது (IMS, 2019).

எவ்வாறாயினும், இது பெண்
ஊடகவியலாளர்கள்முகாமைத்துவம் மற்றும் ஆசிரியர்
குழுக்களில் சில சமயங்களில் தயக்கம் இருப்பதாகவும்
சில சமயங்களில் அவர்களது சொந்த குடும்ப
உறுப்பினர்கள் கூட, பாதுகாப்பு மற்றும் துன்புறுத்தல்
பற்றிய கரிசனங்கள் காரணமாக பெண்
ஊடகவியலாளர்களை களப்பணிக்கு அனுப்புவதற்கு
தயக்கம் காட்டியதாக பகிர்ந்து கொண்ட சில
ஊடகங்களின் பண்பறிரீதியான கண்டறிவுகளில்
பிரதிபலித்தது. பெண் ஊடகவியலாளர்கள் இந்த
ஒதுக்கீடு செல்லுபடியானாலும் இல்லாவிட்டாலும் கூட,
இது ஊடகத் துறையில் வெளிப்பாட்டையும்
அனுபவத்தையும் பெறுவதைத் தடுப்பதால்
நியாயமற்றது என்று கருதினர்.

 

Female Agree Female Disagree Female I am not sure
Male Agree Male Disagree Male I am not sure

0% 50% 100% 150% 200% 250%

பல்வேறு வகையான பாலியல் துன்புறுத்தல்கள் மற்றும்
பணியிடத்தில் அதன் தாக்கம் தொடர்பான
ஊழியர்களின் விழிப்புணர்வு நிலைகள் குறித்த
பகுப்பாய்வு, பெண்களை விட ஆண்
பணியாளர்களுக்கு ஒப்பீட்டளவில் குறித்த விடயங்கள்
குறைவாகவே தெரிந்துள்ளமையை வெளிப்படுத்தியது.
உதாரணமாக, 83% பெண்கள் துன்புறுத்தல் ஒரு
தனிநபரின் செயற்திறனில் குறுக்கிடுகிறது என்று
நம்பினாலும், 61% ஆண்கள் மட்டுமே அதை நம்பினர்.
இந்த தரவில், தேவையற்ற பாலியல் நடவடிக்கைகளைப்
பற்றி முறைப்பாடு செய்​வது தொழில் முன்னேற்றத்தை
பாதிக்கும் என்று நம்புவதாக 53% பெண்களும் 33%
ஆண்களும் மட்டுமே கூறியிருப்பது பணியிடத்தில்
பாலியல் துன்புறுத்தலின் நிஜ வாழ்வு விளைவுகள்
தொடர்பில் பதிலளிப்பாளர்கள் முழுமையாக
அறிந்திருக்கவில்லை என்பதையும் வெளிப்படுத்தியது.

சர்வதேச ஊடக ஆதரவின் ஓர் கற்கையானது, ஆசியா,
ஆபிரிக்கா, மத்திய கிழக்கு மற்றும் தென் அமெரிக்கா
முழுவதும் உள்ள ஒன்பது நாடுகளில் உள்ள பெண்
ஊடகவியலாளர்கள் பணியிடத்தில் பால்நிலை
அடிப்படையிலான சமத்துவமற்ற வாய்ப்புகளை
அதாவது குறைந்த ஊதியம் மற்றும் அதிக வேலை
நேரம் போன்றவற்றிலிருந்து கடுமையான உடல்
ரீதியான துஷ்பிரயோகம் மற்றும் நிகழ்நிலை
துன்புறுத்தல் வரை பொதுவான சவால்களை
எதிர்கொள்கின்றனர் என வெளிப்படுத்துகிறது.   

14

Making jokes or gestures about a

co-worker's appearance

constitutes harassment

Hugging someone against other

will constitute harassment

Gesturing towards someone's

body constitutes harassment 

Making complaints on unwanted

advances might affect my career

progression 

Harassment interferes with an

individual's performance

Raising awareness would reduce

harassment in the workplace  

Harassment

78% 23% 65% 30% 4%

53% 38% 33% 41% 26%10%

83% 18% 61% 26% 13%

83% 18% 67% 30% 2%

https://www.mediasupport.org/publication/the-safety-of-women-journalists/


ஊடக நிறுவனங்கள் பணியிடத்தில் பாலியல்
துன்புறுத்தலைப் பற்றி அதிகம் பேசவில்லை
என்றாலும், பணியாளர்கள் - குறிப்பாக பெண்
பணியாளர்கள் - வாய்மொழி துன்புறுத்தல் மற்றும்
ஆண் சக ஊழியர்களிடையே ஒருவரின் உடை மற்றும்
தோற்றம் குறித்து தேவையற்ற கருத்துக்களை
வெளியிடும் போக்கு ஆகியவற்றின் வழமையான
நிகழ்வுகள் குறித்து பேசுகின்றனர். மேலும்,
பண்பறிரீதியான கலந்துரையாடல்களின் போது, பல
ஊடகவியலாளர்கள் குறிப்பாக சமூக-அரசியல்
பிரச்சினைகள் பற்றிய உள்ளடக்கத்தை வெளியிடும்
போதான நிகழ்நிலை துன்புறுத்தல் தொடர்பான
கரிசனங்களை எழுப்பியதுடன், இந்த
ஊடகவியலாளர்களில் பெரும்பான்மையானவர்கள்
இந்த வகையான முறைப்பாடுகளைத் தாங்களாகவே
கையாள்வதற்கு போதுமான டிஜிட்டல் அறிவைக்
கொண்டிருக்கவில்லை அல்லது அவர்களின் செய்தி
நிறுவனத்தால் டிஜிட்டல் பாதுகாப்பு பயிற்சி எதுவும்
அவர்களுக்கு வழங்கப்படவில்லை என்றும்
குறிப்பிட்டனர்.
. 

மக்கள் எல்லாவற்றையும் தனிப்பட்ட
முறையில் நிகழ்நிலையில்

எடுத்துக்கொள்கிறார்கள். வாசகர்களிடம்
இருந்து நிறைய பதிலடி

கொடுக்கப்படுகிறது. அவற்றில்
பெரும்பாலானவற்றை நாம்

வாசிப்பதில்லைஏனென்றால் எமது
முகாமையாளர்கள் இந்த

பின்னூட்டங்களை நீக்குவதுடன்,
அவற்றைப் பார்க்க வேண்டாம் என்று

எங்களிடம் கேட்டுக்கொள்கிறார்கள்.

பெண் ஊடகவியலாளர்,
டிஜிட்டல் வெளியீடு.

பெண்களை களத்திற்கு அனுப்ப
மக்கள் பயப்படுகிறார்களா
அல்லது பெண்களால் பணியை
கையாள முடியாது என்று
அவர்கள் உண்மையில்
நம்புகின்றார்களா என்று எனக்கு
தெரியவில்லை.

பெண் ஊடகவியலாளர், அச்சு
வெளியீடு.

யுனெஸ்கோ உலகளாவிய கணக்காய்வின்படி, 73%
பெண் ஊடகவியலாளர்கள் தங்கள் பணியின் போது
உடலியல் மற்றும் பாலியல் வன்முறை அச்சுறுத்தல்கள்,
டிஜிட்டல் பாதுகாப்பு தாக்குதல்கள் உள்ளிட்ட
நிகழ்நிலை வன்முறையை அனுபவித்துள்ளதுடன், 41%
பெண் ஊடகவியலாளர்கள் நிகழ்நிலை
தாக்குதல்களில் தாங்கள் இலக்கு வைக்கப்பட்டதாகவும்
கூறியுள்ளனர் (UNESCO, 2020).

UNESCO, 2020

https://en.unesco.org/news/journaliststoo-73-women-journalists-participating-unescoicfj-survey-have-experienced-online-0


பெண் ஆண் மொத்தம்

ஆம் இல்லை

ஊடகங்களில் பிரதிநிதித்துவம்ஊடகங்களில் பிரதிநிதித்துவம்
மற்றும் வாய்ப்புகள்மற்றும் வாய்ப்புகள்

  

பாலின விழிப்புணர்வு / உணர்திறன் தொடர்பான பட்டறை பயிற்சியில் நீங்கள்
பங்கேற்றிருக்கிறீர்களா?

ஒரு ஊடக நிறுவனத்திற்குள்
பெண்களின் குரல்கள்
இல்லாமையென்பதுபெண்களின் அறிவு,
அனுபவம் மற்றும் முன்னோக்குகள்
ஊடக உள்ளடக்கத்தில் போதுமான அளவு
பிரதிபலிக்கவில்லை என
அர்த்தப்படுகிறது. கடந்த சில
தசாப்தங்களாக பெண்களின் கதைகள்
செய்திகளில் கணிசமாகக் குறைவாகவே
பிரதிநிதித்துவப்படுத்தப்படுவதுடன்,
ஊடகங்களில் பெண்கள் தலைமைத்துவ
வகிபாகங்களில் இருப்பது பெண்களின்
தேவைகள், முன்னோக்குகள் மற்றும்
பெண்கள் மற்றும்
பெண்பிள்ளைகளுக்கு முன்மாதிரிகளை
வழங்குவதன் மூலமாக உள்ளடக்கத்தை
நேரமறையாக பாதிக்கின்றது. 



ஊடக நிறுவனங்களின் பணியாளர்கள் உள்ளக அல்லது
வெளிப்புறமாக ஒழுங்கமைக்கப்பட்ட பல்வேறு மென்
திறன் மற்றும் இயலளவை கட்டியெழுப்பும் பயிற்சி
மற்றும் பயிலரங்குகளில் பங்கேற்பதற்கு ஏராளமான
வாய்ப்புகள் இருப்பதை அளவறிரீதியான மற்றும்
பண்பறிரீதியான இரு தரவுகளும் வெளிப்படுத்தின.
ஆனால் இந்த வாய்ப்புகள் இருந்தபோதிலும்,
பதிலளித்தவர்களில் 40% பேர் மட்டுமே பால்நிலை
விழிப்புணர்வு பயிற்சியில் பங்கேற்றதாகக்
குறிப்பிட்டனர்.

பல ஊடக நிறுவனங்கள் மற்றும் முகாமைத்துவ
கட்டமைப்புகள் இதனை உடனடி முன்னுரிமையாகக்
கருதவில்லை என்றாலும், ஆராய்ச்சி வேறுவிதமாகக்
கூறுகிறது. ஊடக நிறுவனங்களில் பால்நிலை
சமத்துவத்தை வளர்ப்பதற்கான யுனெஸ்கோ
கட்டமைப்பு பல பிரதான குறிக்கோள்களை
முன்வைப்பதுடன், அவற்றுள்: கொள்கைகளை
பின்பற்றல், பால்நிலை உணர்வுள்ள
ஊடகவியலாளர்கள் மற்றும் பிற தொழில்நுட்ப
பணியாளர்களை ஊக்குவிக்கும் முயற்சிகளை
மேம்படுத்துதல், கல்விக்கான அணுகலை
மேம்படுத்துதல் மற்றும் பால்நிலை தொடர்பான
பிரச்சினைகள் மீதான பயிற்சி ஆகியன
உள்ளடங்குகிறது (யுனெஸ்கோ, 2012).

. 

குறிப்பாக இந்த கற்கையின் குடித்தொகை தரவுகளில்
சுட்டிக்காட்டப்பட்டுள்ளபடி, அச்சு மற்றும் டிஜிட்டல் ஊடக
நிறுவனங்களில் பணிபுரியும் பல ஊடகவியலாளர்கள்
இளைஞர்கள் என்பதுடன் ஊடகம் அல்லது
பத்திரிக்கைத் துறையில் ஏதேனும் முறையான கல்வித்
தகுதி பெற்றிருக்கவில்லை என்பதால் பால்நிலை
உணர்திறன் மற்றும் பொதுவாக ஊடக நெறிமுறைகள்
தொடர்பான பயிற்சி ஊடகவியலாளர்களுக்கு
இன்றியமையாதது என்பதை பண்பறிரீதியான தரவு
வெளிப்படுத்துகின்றது.  

எமது பண்பறிரீதியான கண்டறிவுகள், இந்த பால்நிலை
பயிற்சிகள் நிறுவனத்திற்கு உள்ளாக
வழங்கப்படவில்லையென்றும் ஊடகவியலாளர்களால்
தேடப்பட்ட பெரும்பாலும் சிவில் சமூக அமைப்புகளால்
வழங்கப்படுகின்ற வெளிப்புற வாய்ப்புக்கள் என்றும்
வெளிப்படுத்தின. சில பணியாளர்கள், குறிப்பாக
ஊடகவியலாளர்கள், ஊடகவியலாளர்களுக்காக
உருவாக்கப்படும் மற்றும் வசதியளிக்கப்பட்ட பயிற்சி
வாய்ப்புகள் மிகவும் நெகிழ்வானதாகவும்
அணுகக்கூடியதாகவும் இருக்க வேண்டும் என்றும்
குறிப்பிட்டனர்.

. 

எங்களின் பெரும்பாலான
பதிவின் உள்ளடக்கங்கள்
சுயாதீன
ஊடகவியலாளர்களால்
உருவாக்கப்பட்டவை
என்பதை நாம் நினைவிற்
கொள்ள வேண்டும்.
சிரேஷ்ட முகாமைத்துவ
உத்தியோகத்தர், டிஜிட்டல் வெளியீடு

https://fojo.se/wp-content/uploads/2022/03/UNESCO-media-gender-indicators.pdf


பால்நிலை சமத்துவத்திற்கான ஐரோப்பிய
நிறுவனத்தால் உருவாக்கப்பட்ட சிறந்த
நடைமுறைக்கான வழிகாட்டி, பயிற்சி நடவடிக்கைகள்
பொதுவாக ஊடக வல்லுநர்களை இலக்காகக்
கொண்டிருக்க வேண்டும் என்றும், ஆனால்
தற்போதைய அல்லது ஆர்வமுள்ள ஊடகவியலாளர்கள், 

தங்கள் தொழில் வாழ்வில் உயர வேண்டும் என்ற
நோக்கத்தில் உள்ள அனுபவம் வாய்ந்த பெண்
ஊடகவியலாளர்கள் மற்றும் தொழிற்துறையிலுள்ள
பெண் முகாமையாளர்கள் போன்ற குறிப்பான துணைத்
துறைகளையும் கூட உள்ளடக்கியிருக்க வேண்டும்
என்றும் பரிந்துரைக்கிறது. (EIGE, 2014).

பெண் ஆண் மொத்தம்

ஆம் மற்றும் போதுமான வசதிகள் ஆம் ஆனால் போதுமான வசதிகள் இல்லை இல்லை

ஊடகவியலாளர்களுக்கு மிகவும்
நெகிழ்வான கற்றல் வாய்ப்புகள் அவசியம்
என்று நான் நினைக்கிறேன். நாங்கள் 9-5
பணியை செய்கின்றோம். நாங்கள்
பணிக்காக பயணம் செய்கிறோம்.
படிப்பதற்கோ கற்கவோ நமக்கு நேரமில்லை.
ஆனால் நமது முன்னேற்றத்திற்கு கற்றல்
முக்கியமானது. நாம் கற்றுக்கொள்ள
வேண்டிய பல திறன்கள் உள்ளன. எனவே,
ஊடகவியலாளர்களுக்கான சுய-கற்றல்
நிகழ்நிலை கற்கைகள் போன்ற நெகிழ்வான
வாய்ப்புகள் எங்களுக்குத்
தேவைப்படுகின்றன.

கூற்று: ஆண்களுக்கும் பெண்களுக்கும் தனித்தனியான கழிப்பறைகள் உள்ளன




ஆண் ஊடகவியலாளர்,
அச்சு வெளியீடு. 

நாம் அனைவரும் ஒரே நேரத்தில்
இந்த பயிற்சிகளில் கலந்து
கொள்ள முடியாது. நிறைய

பணிகள் உள்ளன, எங்களிடம்
மிகச் சிறியளவான

பணியாளர்களே உள்ளனர்.
எனவே, பயிற்சி தேவைப்படும்

நபர்களை மட்டுமே
அனுப்புகிறோம்.

பெண் ஊடகவியலாளர்,
அச்சு வெளியீடு.

https://eige.europa.eu/sites/default/files/documents/MH0214919ENN.pdf.


பதிலளிப்பாளர்களில் 74% பேர் தங்கள் ஊடக நிறுவனத்தில் ஆண்களுக்கும் பெண்களுக்கும்
தனித்தனியான மற்றும் போதுமான கழிப்பறை வசதிகள் இருப்பதாகப் பகிர்ந்து கொண்டாலும்,
அவர்களில் 72% பேர் தமது நிறுவனம் தாய்ப்பால் கொடுப்பதற்கு அல்லது அதனை
வெளியேற்றுவதற்கான போதுமான வசதிகளை வழங்கவில்லை என்றும் கூறியுள்ளனர். மகப்பேற்று
விடுப்பு குறித்த தெளிவான நடைமுறைகள் சில ஊடகங்களில் இருக்கவில்லை என்பதையும் எமது
பண்பறிரீதியான கண்டறிவுகள் குறிப்பிட்டுள்ளன. சிறிய ஊடக நிறுவனங்களில் இது மிகவும்
பொதுவானது என்பதுடன், அங்கு முகாமைத்துவம் அவற்றை மேம்படுத்த வேண்டிய அவசியம்
இதுவரை ஏற்படவில்லை.

பெண் ஆண் மொத்தம்

ஆம், மற்றும் போதுமான வசதிகள் ஆம் ஆனால் போதிய வசதிகள் இல்லை இல்லை

கூற்று-தாய்ப்பால் கொடுப்பதற்கான அல்லது வெளியேற்றுவதற்கான வசதிகள் உள்ளன

 மகப்பேறு விடுப்பு குறித்து
எங்களிடம் கொள்கைகள் எதுவும்

இருக்கவில்லை.
 இதுவரை, எமது பணியாளர்கள்
எவரும் கர்ப்பம் தரிக்கவில்லை.”



சிரேஷ்ட முகாமைத்துவ

உத்தியோகத்தர், டிஜிட்டல்
வெளியீடு.



சமூகம், சட்டம், அறிவியல் மற்றும் சுகாதாரம்
தொடர்பான விடயங்களின் செய்திகளில்
பெண்கள் அதிகம் காணப்பட்டாலும், இந்த
பிரச்சினைகள் ஒட்டுமொத்த செய்தி தளத்தில் ஒரு
சிறியளவு மட்டுமே உள்ளன. பெண்கள் அதிகமான
ஒளிபரப்பு நேரத்தையும் அச்சு செய்தி இடத்தையும்
பெறும் அரசியல் மற்றும் பொருளாதார செய்திகள்
போன்ற விடயங்களில் குறைவாகவே
இடம்பெற்றிருந்தனர் (GMMP, 2020).

ஊடகத்துறையில் பெண்கள் மற்றும்
தலைமைத்துவம் குறித்தும் பண்பறிரீதியான
கலந்துரையாடல்கள் இடம்பெற்றன. ஊடகங்களில்
தலைமைத்துவ பதவிகளிலிருந்து பெண்கள்
ஒதுக்கப்படுவதற்கான பல்வேறு காரணங்கள்
குறித்து பங்கேற்பாளர்கள் பேசினர். பல
பங்கேற்பாளர்கள், அவர்களின் பால்நிலை
அடையாளத்தைப் பொருட்படுத்தாமல்,
பெண்களுக்கு நிறைவேற்ற வேண்டிய வீட்டுப்
பொறுப்புகள் அதிகமென்பதால் பணியில்
உயர்நிலைக்கு செல்வது அவர்களுக்கு மிகவும்
சவாலானது என்று உணர்ந்ததுடன் அவர்கள் இது
எப்போதும் ஆண்களுக்கு இருப்பதில்லை என்றும்
நம்புகிறார்கள்.

இந்த பால்நிலை விழுமியங்கள் மற்றும் ஒரே
மாதிரியான உள எண்ணங்கள் ஊடகங்களில்
நியாயமான பால்நிலை பிரதிநிதித்துவத்தையும்
பாதிக்கின்றன. பெண்கள் பெரும்பாலும்
பாதிக்கப்பட்டவர்களாக சித்தரிக்கப்படுவதுடன்,
பிரதானமாக குடும்ப நிலையால் அடையாளம்
காணப்படுவதுடன், மற்றும் செய்தித் தலைப்புகளிலும்
செய்தித் தொடர்பாளர்கள் அல்லது நிபுணர்களாகவும்
குறைவாகவே பிரதிநிதித்துவப்படுத்தப்படுகிறார்கள்.

குளோபல் ஊடக கண்காணிப்பு செயற்திட்டத்தின் படி,
1995 இல், 71 நாடுகளில் உள்ள அச்சு மற்றும் ஒளிபரப்பு
செய்தி ஊடகங்களில் பார்த்த, கேட்ட, அல்லது படித்த
செய்தி ஆதாரங்களில் வெறுமனே 17% பேர் மட்டுமே
பெண்களாவர். கால் நூற்றாண்டுக்குப் பிறகு, 2020 இல்,
இந்தப் பிரதிநிதித்துவம் 25% ஆக மட்டுமே அதிகரித்தது. 

வேறு வார்த்தைகளில் கூறுவதானால், 116 நாடுகளில்
கண்காணிக்கப்பட்டு, 30,172 செய்திகள் பகுப்பாய்வு
செய்யப்பட்டதுடன், நான்கில் ஒன்றில் மட்டுமே
பெண்கள் நிபுணர்களாக ஆலோசிக்கப்படுகிறார்கள்.
2020 இன் தரவு நிபுணர்கள் மற்றும் ஆதாரங்களைக்
காட்டிலும் பெண்கள் 'தனிப்பட்ட அனுபவ வழங்குநர்கள்'
மற்றும் 'பிரபலமான அபிப்பிராய வழங்குனர்கள்' என
செய்திகளில் தோன்றுவதற்கான வாய்ப்புகள் அதிகம்
என்பதையும் காட்டுகிறது. 

 தயாரிப்புத் துறையில் அதிகமான ஆண்கள்
பணியாற்றுவதைப் பார்க்கிறோம்.
 ஆண்கள் இந்தத் துறையில் அதிகமான
ஆர்வம் காட்டுகின்றனர். அது அவர்களிடம்
இயல்பாக உள்ளது.
இலங்கைத் திரையுலகத்தை எடுத்துக்
கொண்டால், தயாரிப்பு பெரும்பாலும்
ஆண்களால் கையாளப்படுவதைக் காணலாம்.
தயாரிப்புத் துறையில் பணியாற்றுவது
பெண்களுக்கு பிடிக்காது

ஆண் ஊழியர், 
டிஜிட்டல் வெளியீடு

சில பெண்கள் இந்த எல்லைகளைக்
கடந்து பணியில் உயர்நிலைக்கு

செல்கிறார்கள் என்று நினைக்கிறேன்.
ஆனால் சில பெண்கள் பந்தயத்தில்

இருந்து வெளியேறுகிறார்கள். சிலருக்கு
குறிப்பாக குடும்பத்தை நிர்வகிப்பதற்கான
ஆதரவு அமைப்பு இல்லாத பெண்களுக்கு

இது மிகவும் அதிகமானது.
பெண் பணியாளர்,
டிஜிட்டல் வெளியீடு

https://whomakesthenews.org/wp-content/uploads/2021/07/GMMP2020.ENG_.FINAL20210713.pdf


பெண் பணியாளர்கள் பதவி உயர்வுக்காகக்
கருதப்படவில்லை. ஒன்றுக்கு மேற்பட்ட கர்ப்பங்கள்,
குடும்பப் பொறுப்புகள் காரணமாக நிறுவனங்களின்
சமூக நடவடிக்கைகளில் பங்கேற்க இயலாமை அல்லது
விருப்பமின்மை போன்ற பிற காரணிகளும் பெண்கள்
தொழில் வாழ்க்கைப் பாதையில் முன்னேறாமல்
இருப்பதில் ஒரு வகிபங்கைக் கொண்டிருந்தன (ILO, 2016).
எனவே, ஊடக நிறுவனங்கள் நமது சமூகத்தில் உள்ள
இந்த அமைப்பு ரீதியான உள்ளார்ந்த போராட்டங்களை
கவனத்தில் கொள்ள வேண்டியது அவசியமாகும் -
குறிப்பாக பெண் ஊழியர்களுடன் உரையாடுவதன்
மூலமாக, தொழில் வாழ்வின் முன்னேற்றத்திற்கான
இந்தத் தடைகளை அடையாளம் காணவும், ஏற்றுக்
கொள்ளவும் மற்றும் எதிர்த்துப் போராடவும் வேண்டும்.

உலக அளவில் நிலைமை வித்தியாசமாக
இருக்கவில்லை. உலக சனத்தொகையில் பெண்கள்
அரைவாசிப் பேராக இருந்தாலும், ஊடகத்
தலைமைத்துவப் பதவிகளில் 26% பேர் மட்டுமே
உள்ளனர் (கசோவா, 2020). 12 நிறுவனங்களில் சராசரியாக
40% ஊடகவியலாளர்கள் பெண்களாவர்என்ற உண்மை
இருந்தாலும் ராய்ட்டர்ஸ் நிறுவனம் நடாத்திய
ஆராய்ச்சியின் பிரகாரம், 240 வர்த்த நாமங்களிலுள்ள 179
முதன்மை ஆசிரியர்களில் 21% பேர் மட்டுமே
பெண்களாவர் (Eddy et al., 2022). 

தலைமைத்துவத்தில் உள்ள இந்த இடைவெளி நிவர்த்தி
செய்யப்பட வேண்டியதுடன் நிரப்பப்பட வேண்டும்,
குறிப்பாக தற்போதைய கற்கையில், ஊடகங்களிலுள்ள
பெண்கள் அந்தத் துறையில் தலைமைத்துவப்
பதவிகளை அணுகுவதையும் நிலைநிறுத்துவதையும்
தடுக்கும் பல சமூக மற்றும் கட்டமைப்புத் தடைகள்
உள்ளன என்பதற்கு ஏராளமான சான்றுகள்
கிடைத்துள்ளன. ஆண்களை விட பெண்கள் தொழில்
முன்னேற்றத்தில் அதிகமான தடைகளை
எதிர்கொள்வது ஊடகத்துறைக்கு மட்டுமல்ல என்பதை
உள்ளூர் ஆய்வுகள் வெளிப்படுத்துகின்றன.

பெண்களின் தொழிற்படை பங்கேற்பைப் பாதிக்கும்
காரணிகள் தொடர்பான சர்வதேச தொழிலாளர்
அமைப்பின் கற்கையில், இலங்கையில் பெண்
தொழிலாளர்களுக்கு ஓர் ‘இரட்டை ஆபத்து’ உள்ளதாக
குறிப்பிட்டது. விரும்பத்தக்கதாகக் கருதப்படும் சில
ஆளுமைப் பண்புகளின் பற்றாக்குறை காரணமாக,
தேவையான அனுபவம் மற்றும் கல்வித் தகுதிகள்
இருந்தாலும், 

 ஒரு மின்விளக்கை பல இடங்களில்
மாட்டி வைத்தால் அதனால் பிரகாசிக்க
முடியாது. அது வரையறுக்கப்பட்ட திறன்
கொண்டது.
அதே வழியில் - பெண்கள் தங்களது
திறனுக்கு மேலாக பணியாற்ற
வேண்டும் என்று எதிர்பார்க்கப்படும்
போது, அவர்களால் ஒரு சிறந்த
பணியை ஆற்ற முடியாது

ஆண் பணியாளர், 
அச்சு வெளியீடு

பால்நிலை உணர்திறன் மற்றும் ஊடக நெறிமுறைகள் ஆகியன பால்நிலை அடிப்படையிலான
வன்முறையின் பல்வேறு வடிவங்களைப் பற்றி முறைப்பாடளிக்கும் போது குறிப்பாக ஊடகங்களில்
பெண்களை சிறுமைப்படுத்துதல், பண்டமாக்குதல் மற்றும் பாலியல்மயமாக்கல் ஆகியவற்றை
நீக்குவதனால் முக்கியமானவையாகும். இதில் பெண்களுக்கு எதிரான வன்முறைக்கான தீர்வின் ஒரு
பகுதியாக முறைப்பாடளிப்பதை உறுதி செய்வதும், அது தப்பிப் பிழைத்தவர்களுக்கு புதிய அல்லது
மேலதிக தீங்கு விளைவிக்காமையும் அல்லது வன்முறையை ஆதரிக்கும் மனப்பான்மை மற்றும்
நடத்தைகளை வலுப்படுத்துவதும் அடங்கும்.

மொத்தத்தில், இந்த நிறுவனங்களில்
பெரும்பாலானவை பால்நிலை அடிப்படையிலான
வன்முறை சம்பவங்கள் குறித்து தொடர்ந்து
அறிக்கையளித்தாலும் கூட, பதிலளிப்பாளர்களில்
66% பேர் தாங்கள் பால்நிலை உணர்திறனான
அறிக்கையிடல் குறித்த எவ்விதமான
பயிலரங்குகளிலோ அல்லது பயிற்சிகளிலோ
பங்கேற்கவில்லை என்று கூறியுள்ளனர். 60% க்கும்
அதிகமான ஆண்களும் பெண்களும் தமது
நிறுவனத்திற்கு பால்நிலை உணர்திறனான
அறிக்கையிடல் கொள்கை இருப்பதாக முன்னர்
கூறியிருந்தாலும், எங்களது பண்பறிரீதியான தரவு,
பணியாளர்கள் மீண்டுமொருமுறை, எழுத்துப்பூர்வ
கொள்கை ஆவணங்களைக் காட்டிலும் முறைசாரா
நடைமுறைகளைக் குறிப்பிடுவதை
வெளிப்படுத்தியது.

பெண் ஆண் மொத்தம்

ஆம் இல்லை N/A

நீங்கள் பால்நிலை உணர்திறனான அறிக்கையிடல் தொடர்பான ஏதேனும் ஒரு பயிலரங்கில்/பயிற்சியில்
பங்கேற்றிருக்கிறீர்களா?




எங்களிடம் உண்மையில் ஓர் கொள்கை
இல்லை. இது குறித்து நாங்கள்
எவ்விதமான பயிற்சியையும்
பெறவில்லை [பால்நிலை
உணர்திறனான மொழி]. ஆனால்
எங்களுக்கு தெரியும். நாம்
பயன்படுத்தக்கூடாத சொற்கள் உள்ளன
என்பது எமக்குத் தெரியும். மற்ற
வெளியீடுகளில் அவற்றைப்
பார்க்கிறோம்..

-பெண் ஊடகவியலாளர், அச்சு
வெளியீடு

ஊடகங்களில் நெறிமுறைகள்ஊடகங்களில் நெறிமுறைகள்
மற்றும் உணர்திறன்மற்றும் உணர்திறன்



பெண் ஆண் மொத்தம்

வழக்கமாக சில நேரங்களில் ஒருபோதும் இல்லை

குவிநோக்க குழு பங்கேற்பாளர்கள் பொது மக்கள்
மற்றும் நிறுவனத்தின் இலக்கு பார்வையாளர்களின்
எதிர்பார்ப்புகள் மற்றும் கோரிக்கைகளை
முன்னிலைப்படுத்தினர். முகாமைத்துவமும்
ஊழியர்களும் பால்நிலை உணர்திறனான
உள்ளடக்கத்தை தயாரிப்பதில் ஆர்வமாக இருந்தாலும்
அல்லது ஒரே மாதிரியான உள எண்ணங்களை
உடைத்து பெண் ஊடகவியலாளர்களுக்கு பலதரப்பட்ட
வாய்ப்புகளை வழங்குவதில் ஆர்வமாக இருந்தாலும்
கூட, அந்த தீர்மானங்கள் பெரும்பாலும்
வாசகர்களிடமிருந்தோ அல்லது ஏன் அவர்களது சொந்த
சகாக்கள் மற்றும் குடும்ப உறுப்பினர்களிடமிருந்தோ கூட
நல்ல வரவேற்பைப் பெறுவதில்லை.

இலங்கையில் பால்நிலை உணர்திறனான
அறிக்கையிடல், பால்நிலை சார்புகளை எதிர்த்துப்
போராடுவதற்கும் பெண்கள் மற்றும் ஆண்களின்
மிகவும் சமமான பிரதிநிதித்துவத்தை
மேம்படுத்துவதற்கும் அவசியமாகும். எனவே, இந்த
ஏற்றத்தாழ்வுகளை நிவர்த்தி செய்வதற்கும், அனைத்துத்
துறைகளிலும் பெண்களைப் பற்றிய ஒரே மாதிரியான
உள எண்ணமற்ற சித்தரிப்புகளை மேம்படுத்துவதற்கும்
முயற்சிகள் மேற்கொள்ளப்பட வேண்டும். உதாரணமாக,
ஊடகங்கள் பெரும்பாலும் பெண் நாடாளுமன்ற
உறுப்பினர்களின் எதிர்மறையான மற்றும்
குறைமதிப்பான பிம்பங்களை முன்வைப்பதுடன்,
அவர்கள் அரசியல் துறையில் இருந்து
விலக்கப்படுவதற்கு பங்களிக்கின்றன.

பெண் நாடாளுமன்ற உறுப்பினர்களுக்கு எதிரான
வன்முறைகள் குறித்த சர்வதேச-நாடாளுமன்ற
ஒன்றியத்தின் உலகளாவிய கற்கையில்39 நாடுகளைச்
சேர்ந்த 55 பெண் பாராளுமன்ற உறுப்பினர்களிடம்
சேகரிக்கப்பட்ட தகவல்களை மீளாய்வு செய்து,
ஊடகங்கள் வதந்திகள் மற்றும் பெண் விரோத
நடத்தைகளை நிலைநிறுத்துவதாகக் கண்டறிந்துள்ளது.
கணக்காய்வு மேற்கொள்ளப்பட்ட பெண் நாடாளுமன்ற
உறுப்பினர்களில், 27.3% பேர் பாரம்பரிய ஊடகங்கள்
தங்களைப் பற்றிய அவமதிப்பு அல்லது பாலியல்
குற்றச்சாட்டுகள் அல்லது பின்னூட்டங்களைப் பகிர்ந்து
கொண்டதாகக் கூறியுள்ளனர். சமூக ஊடகங்கள் மூலம்
பரப்பப்பட்ட புகைப்படங்கள் அல்லது பின்னூட்டங்கள்
குறித்து பதிலளிப்பாளர்களிடம் கேட்கப்பட்டபோது, அந்த
சதவிகிதம் 41.8% ஆக உயர்வடைந்தது(IPU, 2016).

பாலியல் வன்முறையால் பாதிக்கப்பட்டவர்களின் தனியுரிமையை செய்திகளும் ஊடகங்களும்
மதிக்கின்றன

பதிலளிப்பாளர்களில் 63% பேர் பாலியல்
வன்முறையில் பாதிக்கப்பட்டவர்கள் மற்றும்
தப்பிப்பிழைப்பவர்களின் தனியுரிமையை
செய்திகளும் ஊடகங்களும் தொடர்ந்து
மதிக்கின்றன என்று நம்பிய அதேவேளை 30% பேர்
ஊடகங்கள் 'சில நேரங்களில்' மட்டுமே அதனை
மேற்கொண்டதாகவும், 7% ஊடகங்கள் பால்நிலை
அடிப்படையிலான வன்முறையால்
பாதிக்கப்பட்டவர்களின் தனியுரிமையை
'ஒருபோதும்' மதிக்கவில்லை என்றும்
கூறியுள்ளனர்.

எமது பண்பறிரீதியான கண்டறிவுகள்,
ஊடக நிறுவனங்களுக்கிடையேயான,
குறிப்பாக டிஜிட்டல்
வெளியீடுகளிடையேயான போட்டி
மற்றும் அதிகமான ‘பார்வைகளை’ பெற
வேண்டிய அவசியம்
ஊடகவியலாளர்கள் நெறிமுறையான
மற்றும் உணர்திறனான அறிக்கையிடல்
நடைமுறைகளை சமரசம் செய்ய
பெரும்பாலும் செல்வாக்கு
செலுத்தியமையை வெளிப்படுத்தியது.

பால்நிலை அடிப்படையிலான வன்முறை
தொடர்பில் நான் ஒரு ஆக்கம் எழுதினேன்,
ஒரு சம்பவத்தில் ஈடுபட்ட
அரசியல்வாதியின் பெயரைக்
குறிப்பிட்டேன். எனது ஆண் சகாக்கள்
கடந்த காலங்களில் இதே போன்ற
ஆக்கங்களை எழுதியுள்ளனர். 

ஆனால் எனது நண்பர்களிடம் இருந்து
எனக்கு நிறைய விமர்சனங்கள் வந்தன.
இதைப் பற்றி ஏன் எழுதுகிறேன் என்று
கேட்டார்கள். நீ ஒரு பெண். நீ
தாக்கப்பட்டால் என்ன செய்வது? இது
பாதுகாப்பானது அல்ல. 

இவ்வாறெல்லாம் எழுதக்கூடாது. இவை
ஊடகத்துறையில் பணியாற்றுபவர்களால்
எனக்கு கூறப்பட்டவையாகும்.”
.

பெண் ஊடகவியலாளர், அச்சு
வெளியீடு   சமீபத்தில் ஓர் ஊடகவியலாளர் ஒரு

ஆக்கத்தை எழுதினார், அதில் அவர்கள்
துஷ்பிரயோகத்தால் பாதிக்கப்பட்ட

குழந்தை வைத்தியசாலையில் தங்க
வைக்கப்பட்ட விடுதி இலக்கத்தை

வெளியிட்டனர். இது மிகவும்
உணர்திறனற்றதாகவும்

நெறிமுறையற்றதாகவும் இருந்தது.
இதற்காக நாங்கள் அதிகமான நிகழ்நிலை

பின்னடைவைப் பெற்றோம்.



பெண் ஊடகவியலாளர்,
அச்சு வெளியீடு.

பாலியல் மற்றும் பால்நிலை அடிப்படையிலான
வன்முறையை தொடர்பில் அறிக்கையிடும்
ஊடகவியலாளர்களுக்கு பால்நிலை உணர்திறன்
அவசியமானது. ஊடகவியலாளர்களுக்கான
யுனெஸ்கோ வழிகாட்டுதல்களில் சுட்டிக்
காட்டப்பட்டுள்ளபடி, பெண்களுக்கு எதிரான பாலியல்
வன்கொடுமைகள் தொடர்பான ஊடக அறிக்கை
வாசகர்கள், கேட்போர் மற்றும் பார்வையாளர்களுக்கு
அது எந்தளவு பரவலாக உள்ளது, அதனால் யார்
பாதிக்கப்படுகின்றார்கள், அதனை எது தூண்டுகிறது,
எவ்வாறு தடுக்கலாம் என்பதைப் புரிந்துகொள்ள
உதவுகின்றது. ஊடகங்கள், பெண்கள் தமது சொந்த
வன்முறை அனுபவங்களைப் புரிந்து கொள்ளும்
விதத்தை வடிவமைப்பதுடன் மற்றும் அது தொடர்பில்
பேசுவதா, நடவடிக்கை எடுப்பதா அல்லது ஆதரவைப்
பெறுவதா போன்ற தீர்மானங்களை மேற்கொள்வதிலும்
தாக்கம் செலுத்துகின்றன. மேலும், ஊடகங்கள்
பெண்களுக்கு எதிரான வன்முறைகள் மீதான
விசாரணையின் மூலமாக பொதுக் கொள்கை மற்றும்
சட்டத்தில் செல்வாக்கு செலுத்த முடியும். சாராம்சமாக,
பொறுப்பான, நெறிமுறையான மற்றும் பாதுகாப்பான
பிரதிநிதித்துவம் மற்றும் பால்நிலை அடிப்படையிலான
வன்முறையைப் அறிக்கையிடுவதற்கான சிறந்த
நடைமுறைகளை மேம்படுத்துவதற்கு பால்நிலை
உணர்திறனான அறிக்கையிடல் வழிகாட்டுதல்கள்
மற்றும் பயிற்சி அவசியமானதாகும் (யுனெஸ்கோ, 2019).

பதிலளிப்பாளர்களில் மொத்தமாக 47% பேர்,
பெண்களுடன் ஒப்பிடும்போது ஆண்கள் 'சில
நேரங்களில்' நேர்காணல் மற்றும் ஆலோசனைகள்
செய்யப்படுவது அதிகமென உணர்ந்துள்ள அதே
நேரத்தில் பதிலளித்தவர்களில் 14% பேர் இது
ஊடகங்களில் 'வழமையாக' நடைபெறுவதாகக் கூறினர்.

116 நாடுகளை உள்ளடக்கிய குளோபல் ஊடக
கண்காணிப்பு செயற்திட்டத்தின் 2020ம் ஆண்டின்
அறிக்கையின்படி, 

24% செய்தி ஆதாரங்கள் மட்டுமே பெண்களாவர்.
செய்திகளை உருவாக்கும் 24% பெண்களில் கூட,
பெரும்பான்மையானவர்கள் நேரில் கண்ட
சாட்சிகளாகவோ அல்லது தனிப்பட்ட அனுபவத்தின்
அடிப்படையில் ஆதாரங்களாகவோ தோன்றுகின்ற
அதே நேரத்தில் 10% பேர் மட்டுமே விடயம்சார்
நிபுணர்களாகக் குறிப்பிடப்பட்டுள்ளனர். இதற்கு
நேர்மாறாக, செய்தி ஆதாரங்களாகத் தோன்றிய
ஆண்களில் 80% பேர் விடயம் சார்ந்த நிபுணர்களாவர்.
மேலும், செய்திகளில் வல்லுனர்களாக பெண்களின்
புலனாகுநிலை ஒரே மாதிரியான உள எண்ணங்கள்
மற்றும் பாகுபாடுகளுடன் அடுக்கப்பட்டுள்ளதாகத்
தெரிகின்றது. பெண்கள் நிபுணர்களாகக்
குறிப்பிடப்பட்டாலும் கூட, அவர்கள் விஞ்ஞானம் மற்றும்
ஆரோக்கியம் தொடர்பான விடயங்களில் அதிகமாகக்
காணப்படுகின்றார்கள் என்றும், அதிகமான ஒளிபரப்பு
நேரத்தையும் அச்சு செய்தி இடத்தையும் பெறும்
அரசியல் மற்றும் பொருளாதார செய்திகள் போன்ற
விடயங்களில் குறைவாகவே இடம்பெற்றிருந்தனர்
என்றும் அந்த அறிக்கை மேலும் கூறியது (GMMP, 2020).

LGBTQ+ சமூகம் தொடர்பான விடயங்களைப் பற்றி
எழுதுவதில் ஊடகவியலாளர்கள் ஆர்வம்
காட்டுவதாகவும், அவ்வாறு செய்வது இந்த சமூகத்தின்
உரிமைகளை சட்டப்பூர்வமாக்க உதவும் என்றும்
அளவறிரீதியான மற்றும் பண்பறிரீதியான
கண்டறிவுகள் இரண்டும் வெளிப்படுத்தின. இந்த
எண்ணங்களில் குறிப்பிடத்தக்க பால்நிலை
வேறுபாடுகள் எதுவும் காணப்படவில்லை.  

பெண் ஆண் மொத்தம்

வழக்கமாக சில நேரங்களில் ஒருபோதும் இல்லை

இருப்பினும், தனியுரிமை மற்றும்
அநாமோதயத்தன்மையின் காரணமாக LGBTQ+
கதைகளை எழுதுவது சவாலானது என்று 39%
ஆண்களும் 28% பெண்களும் கருதுவது முக்கியமாக
குறிப்பிடத்தக்கதாகும். பண்பறிரீதியான தரவு
சேகரிப்பின் போது முன்னிலைப்படுத்தப்பட்ட
மற்றொரு முக்கிய சவால் வாசகர்களிடமிருந்து வரும்
எதிர்வினைகள் தொடர்பான கரிசனமாகும். ஆண்
மற்றும் பெண் ஊடகவியலாளர்கள் இருவரும்
தனிப்பட்ட முறையில் இந்த விடயங்களைப் பற்றி
எழுத ஆர்வமாக இருந்தாலும், வாசகர்கள் எப்போதும்
ஆதரவளிப்பதில்லை என்று பகிர்ந்து கொண்டனர்.
டிஜிட்டல் வெளியீடுகளில் இதுபோன்ற பின்னடைவு
மிகவும் பொதுவானது என்றும் அங்கு வாசகர்கள்
அவர்களை கேலி செய்கிறார்கள்,
துன்புறுத்துகிறார்கள் மற்றும் ஆக்கிரமிப்பு
வினாக்களை கேட்கிறார்கள் என பங்கேற்பாளர்கள்
பகிர்ந்து கொண்டனர்.

எங்கள் காணொளிகளில் உள்ள
தொகுப்பாளர்களை நீங்கள் எடுத்துக்

கொண்டாலும், மக்கள் அழகான
பெண்களைப் பார்க்க விரும்புகிறார்கள்.

நாங்கள் இங்கே விடயங்களை
வித்தியாசமாக செய்ய முயற்சிக்கிறோம்.

நாம் திறமைக்கான வாய்ப்புகளை
வழங்குகிறோம் - தோற்றம் அல்லது

பால்நிலைக்காக அல்ல.
ஆனால் மக்கள் அதே நிலையில்

இல்லை. இது எங்களுக்கு ஓர்
சங்கடமான நிலையாகும்

-சிரேஷ்ட முகாமைத்துவ
உத்தியோகத்தர், டிஜிட்டல் வெளியீடு

ஐக்கிய இராச்சியத்தில் நடாத்தப்பட்ட சமீபத்திய தேசிய
LGBTQ+ கணக்காய்வு, ஊடகங்களில் LGBTQ+ சமுதாயம்
தொடர்பில் பொதுவாக மோசமான செய்தி உள்ளடக்க
தரநிலை காணப்படுவதைக் கண்டறிந்தது.
கணக்காய்வில் பதிலளித்தவர்கள், பொருத்தமான
மொழியைப் பற்றிய தவறான புரிதல் அறிக்கையிடலில்
பொதுவானதென்றும் LGBTQ+ முன்மாதிரியான
நபர்களின் குறைவான பிரதிநிதித்துவம் மற்றும்
புலனாகாதன்மை ஆகியன சில பதிலளப்பாளர்களின்
சொந்த சுயமரியாதை மற்றும் அடையாள உணர்வில்
எதிர்மறையான தாக்கத்தை ஏற்படுத்தியதாகவும்
கருதினர். (அரச சமத்துவ அலுவலகம் , 2018).

இலங்கையில் நடாத்தப்பட்ட LGBTQ+ அடையாளங்கள்
தொடர்பான வரைபடமாக்கல் செயன்முறை, நாட்டில்
LGBTQ+ முன்மாதிரியான நபர்கள் மற்றும் பிரதான
செல்வாக்கு செலுத்துபவர்கள் இல்லாமைக்கான
முக்கிய காரணஙடகளில் ஒன்றாக குறிப்பாக பாரம்பரிய
சிங்கள மற்றும் தமிழ் ஊடகங்களில் அவர்களுக்கு
அளிக்கப்படும் மிகக் குறைவான ஊடக கவனம் எனக்
குறிப்பிட்டது (Equal Ground, 2021). மேலும், டிஜிட்டல்
தளங்களில் LGBTQ+ இன் அனுபவங்கள் தொடர்பான ஓர்
உள்ளூர் கற்கையில், LGBTQ+ நபர்கள் தங்கள்
சமூகத்தைப் பற்றிய தகவல், கலை மற்றும் வளங்களை
நிகழ்நிலையில் அணுக முடிந்தாலும், இலங்கையின்
பிரதான ஊடகங்களில் LGBTQ+ நபர்களின்
பிரதிநிதித்துவம் தொடர்ந்தும் மாறாமலும் தீங்கு
விளைவிக்கும் ஒரே மாதிரியான உள
எண்ணங்களுடனும் உள்ளதாக குறிப்பிட்டது (பெண்கள்
மற்றும் ஊடக கூட்டு, 2017).

 முடிவுரை

நெறிமுறைகளின் அவசியம் அனைத்து
ஊடகங்களுக்கும் மையமாக ஆகியுள்ளதுடன், சமூக
அபிவிருத்தியை ஆதரிக்கும் செய்தி ஊடகவியலின்
மைல்கல்லாகும். இந்த மாற்றங்களின் பின்னணியில்,
பால்நிலை தொடர்பான பிரச்சினை முன்னேற்றம்
மற்றும் நெறிமுறையான ஊடகவியல்
ஆகியவற்றிலிருந்து பிரிக்க முடியாதது என்ற
உண்மையை ஊடக நிறுவனங்கள் புரிந்து கொள்ள
வேண்டும்.

இலங்கையில் பால்நிலை சமத்துவத்தை அடைவதில்
ஊடகங்கள் உள்ளடக்கத்திலும் ஊடக நிறுவனங்களிலும்
பால்நிலை எண்ணங்கள் தொடர்பான பாரம்பரிய
விழுமியங்கள் மற்றும் அணுகுமுறைகளை
சவாலுக்குட்படுத்துவதன் மூலமாக பிரதான வகிபங்கை
வகிக்க முடியும். மிக முக்கியமாக, ஊடகங்கள்
பெண்களை தலைமைத்துவ
வகிபாகங்களிலும்விதிவிலக்காக அல்லாமல் நாளாந்த
அடிப்படையில் பல்வேறு விடயங்களில்
நிபுணர்களாகவும் வெளிக்காட்ட வேண்டும்.

இலங்கையில் உள்ள ஊடகத் துறையானது
பால்நிலையை உருமாற்றும் உள்ளடக்கத்தை
உருவாக்குவதற்கும், தீர்மானமெடுக்கும்
நிலைகளுக்கான அணுகல் உட்பட சுய ஒழுங்குமுறை
சமத்துவக் கொள்கைகளை உருவாக்குவதற்கும்
ஊக்குவிக்கப்பட வேண்டும். மேலும், துறையின்
முன்னேற்றத்தை மதிப்பிடுவதற்கு கண்காணிப்பு
மற்றும் மதிப்பீட்டு வழிமுறைகள் உருவாக்கப்பட
வேண்டும். இது, உள்ளடக்கம், பணியிடம்,
முகாமைத்துவம் மற்றும் நமது பரந்த சமுதாயத்தில்
பால்நிலை சமத்துவத்தை உருவாக்க பங்களிக்கும் என்று
நாங்கள் உண்மையிலேயே நம்புகிறோம்.

இலங்கை தற்போது தொழில்நுட்ப, சமூக மற்றும்
அரசியலின் குறிப்பிடத்தக்க மாற்றத்தின் ஓர் கட்டத்தில்
உள்ளது. டிஜிட்டல் மற்றும் வேறுவகையிலான தகவல்
தொடர்பாடல் புரட்சிகரமான யோசனைகள் மற்றும்
முன்முயற்சிகளை தெரிவிப்பதற்கான ஓர் பிரதான
வழிமுறையாக மாற்றமடைந்துள்ளதுடன், முன்பை விட
வலுவான, சிறந்த தகவலளிக்கப்பட்ட மற்றும் அதிக
ஈடுபாடு கொண்ட சமூகங்களை உருவாக்கும் திறன்
கொண்டதாகும். 

நான் உண்மையில் மாற்றுப்பாலினத்தவரைப்
பற்றி எழுத விரும்புகிறேன். ஆனால் அது

இலகுவானது அல்ல. எங்கள் வாசகர்கள் மிகவும்
பழமைவாதிகள். இது போன்ற பிரச்சினைகளை

எழுத நமக்கு சுதந்திரம் உள்ளது. ஆனால்
அப்படிச் செய்யும்போது நாம் துன்புறுத்தலுக்கு

ஆளாகின்றோம். இந்த விடயங்களைப் பற்றி
நீங்கள் எவ்வாறு பேச முடியும், அவர்கள்

எங்களிடம் கேட்கிறார்கள், நீங்களும்
அவர்களில் ஒருவரா?”


பெண் ஊடகவியலாளர்,
 டிஜிட்டல் வெளியீடு

https://assets.publishing.service.gov.uk/government/uploads/system/uploads/attachment_data/file/721704/LGBT-survey-research-report.pdf
https://equalityfund.ca/wp-content/uploads/2021/06/Mapping.pdf-Research-report.pdf
https://womenandmedia.org/wp-content/uploads/2018/02/Disrupting-the-Binary-Code-_-for-web.pdf


ஊடக நிறுவனங்கள் நிகழ்நிலை துன்புறுத்தல் மற்றும் இணைய அச்சுறுத்தலைத் தடுக்கவும்
வழிச்செலுத்தவும் அடிப்படையான இணையப் பாதுகாப்பு மற்றும் டிஜிட்டல் பாதுகாப்புப்
பயிற்சிகளை ஊடகவியலாளர்கள் மற்றும் பிற ஊடக வல்லுநர்களுக்கு வழங்க வேண்டும்.

இந்த ஆவணத்தை நுணுக்கமானதாகவும், சூழல் சார்பானதாகவும், பொருத்தமானதாகவும்
மாற்றுவதற்காகஊடக நிறுவன ஊழியர்களின் வாழ்வியல் யதார்த்தங்கள் இந்தக் கொள்கைகளில்
உள்ளடக்கப்பட வேண்டும்.

இந்தக் கொள்கைகளை உருவாக்குதல், மீளாய்வு செய்தல், இறுதி செய்தல் மற்றும் பரப்புதல்
ஆகியவற்றின் செயற்பாட்டில் பணியாளர்களும் அவர்களின் பரிந்துரைகளும் உள்ளடக்கப்பட
வேண்டும்.

இந்தக் கொள்கைகள் எழுத்து, காட்சி மற்றும் டிஜிட்டல் உள்ளிட்ட பல்வேறு வடிவங்களில்
அணுகக்கூடியதாகவும், உள்ளீர்க்கப்படக்கூடியதாகவும் இருப்பதை ஊடக நிறுவனங்கள் உறுதிசெய்ய
வேண்டியதுடன், மற்றும் அனைத்துக் கொள்கைகளும் அனைத்து உள்ளூர் மொழிகளிலும்
கிடைக்கும் என்பதற்கான உத்தரவாத்தை வழங்க வேண்டும்.

பணியாளர் மற்றும் ஒப்பந்ததாரர் நேர்காணல்கள், அறிமுக நிகழ்வுகள், பணியாளர்கள் பயிற்சி
மற்றும் வருடாந்த மதிப்பீடுகள் உட்பட பல்வேறு முகாமைத்துவ நடைமுறைகள் மற்றும்
கொள்கைகளில் பாலியல் துன்புறுத்தல் மற்றும் தவறான நடத்தை தொடர்பான சட்டப் பிரிவுகள்
மற்றும் பிரிவுகள் சேர்க்கப்பட வேண்டும்.

சிரேஷ்ட முகாமைத்துவ பணியாளர்கள், குறிப்பாக மேற்பார்வை திறன் கொண்டவர்கள், சம்பவத்தை
ஆவணமாக்கல் மற்றும் தப்பிப் பிழைத்தவருக்கான ஆதரவு உட்பட பணியிடத்தில் பாலியல்
துன்புறுத்தல்களை நிவர்த்தி செய்வது மற்றும் பதிலளிப்பது குறித்து பயிற்சி பெற்றிருக்க வேண்டும். 

ஊடக நிறுவனங்கள் தங்கள் பணியை களத்தில் மற்றும்/அல்லது டிஜிட்டல் வழிமுறைகளில்
மேற்கொள்ளும் போது, பணியிடத்தில் துன்புறுத்தல் அல்லது சமத்துவமின்மையை
அனுபவித்தவர்களுக்குத் தேவையான ஆதரவை உறுதிசெய்வதற்காக, முறையான,
அநாமதேயமான மற்றும் அணுகக்கூடியதான பதிலளிப்பு பொறிமுறைகளைக் கொண்டிருக்க
வேண்டும்.

 பரிந்துரைகள்

பணியிடத்தில் பாலியல் துன்புறுத்தல்
மற்றும் பால்நிலை சமத்துவமின்மையை

நிவர்த்தி செய்தலும் நீக்குதலும்
 

அனைத்து பணியாளர்களுக்கும் பாதுகாப்பான பணிச்சூழலை
வழங்குவதற்கான பொறுப்பை ஊடக நிறுவனங்கள்
ஏற்றுக்கொள்ள வேண்டியதுடன் பணியிடத்தில் பாலியல்
துன்புறுத்தல் மற்றும் பால்நிலை சமத்துவமின்மையைத்
தடுக்கும் மற்றும் நிவர்த்தி செய்யும் விரிவான, முறைசார்
மற்றும் எழுதப்பட்ட கொள்கைகளை உருவாக்க வேண்டும்.

ஊடக நிறுவனங்கள் பெண் ஊடகவியலாளர்கள் ஒருவரோடொருவர் இணைந்து கொள்வதற்கும்,
சகாக்களின் ஆதரவு, ஒத்துழைப்பு மற்றும் வழிகாட்டுதலுக்காக ஆண் ஆதிக்கத் துறையில்
அனுபவங்களைப் பரிமாறிக் கொள்வதற்குமாக வலையமைப்புகளை உருவாக்கி வளர்க்க
வேண்டும்.

பெண் ஊடகவியலாளர்களுக்கு கள அறிக்கையிடல், புலனாய்வு அறிக்கையிடல், புகைப்பட
ஊடகவியல், அரசியல் அறிக்கையிடல், கைத்தொலைபேசி மூலமான ஊடகவியல், தயாரிப்பு,
ஒளிப்பதிவு,  தயாரிப்பிற்கு பின்னரான பணிகள் மற்றும் பெண்களுக்கு பாரம்பரியமாக
அனுமதிக்கப்படாத ஊடகவியலின் அம்சங்களைப் பயிற்சி செய்யவும் கற்றுக்கொள்ளவும் பயிற்சி
வாய்ப்புகளை வழங்குவதுடன் வளங்களை அணுக இடமளிக்கப்பட வேண்டும். 

ஊடக நிறுவனங்கள், குடும்ப ஆதரவு இல்லாமை மற்றும் நெகிழ்வற்ற பணிநேரம் போன்ற சமூக
மற்றும் கட்டமைப்புத் தடைகளை சிறந்த உள்ளக கொள்கைகள், ஆதரவு மற்றும் வளங்கள் மூலமாக
நிவர்த்தி செய்து அவற்றை சவாலுக்குட்படுத்த வேண்டும்.

ஊடக நிறுவனங்கள் பெண் ஊடகவியலாளர்களுக்கு வலுவூட்டுவதிலிருந்து குறிப்பாக
திறமையான முகாமைத்துவத்திற்கான குறிப்புடன் திறன் மேம்பாட்டில் மேலாதிக்க கவனத்தை
செலுத்த வேண்டும். ஒட்டுமொத்தமாக, முகாமைத்துவம் பெண்களுக்கான இயலளவை
கட்டியெழுப்புவதில் கவனம் செலுத்துவதை விடஊடக அமைப்பின் கலாச்சாரத்தை மாற்றுவதில்
கவனம் செலுத்த வேண்டும்.

பரிந்துரைகள்

உள்ளடங்கலான சூழல்கள் மற்றும்
பல்வகைப்பட்ட  தலைமைத்துவத்தை

உருவாக்கி வளர்த்தல்



உயர்நிலை முகாமைத்துவத்தில் பெண்களை
உள்ளடக்குவதை அதிகரிப்பதற்காக, பெண்
ஊடகவியலாளர்களின் தலைமைத்துவத் திறனை
மேம்படுத்த ஊடக நிறுவனங்கள் நிலையான மற்றும்
அணுகக்கூடிய பயிற்சி மற்றும் வழிகாட்டல்
வாய்ப்புகளை நடாத்த வேண்டும்.

ஊடக நிறுவனங்கள் ஒரே மாதிரியான உள எண்ணங்களை நீக்கி, பல்பரிமாண
பிரதிநிதித்துவங்களை மேம்படுத்துவதன் மூலமாக பெண்கள் மற்றும் ஆண்களின் யதார்த்தமான
சித்தரிப்புகளுக்கு பாடுபட வேண்டும்.

ஊடக நிறுவனங்கள் மற்றும் ஊடகவியலாளர்கள் பால்நிலை உணர்திறனான மொழியைப் பயிற்சி
செய்ய வேண்டியதுடன் குறிப்பாக வன்முறை, மோதல் மற்றும் பாதிக்கப்படக்கூடிய குழுக்கள்
தொடர்பில அறிக்கையிடும் போது அவர்களின் கலைச்சொற்களை தொடர்ந்து மதிப்பீடு செய்து
புதுப்பிக்க வேண்டும். 

ஊடக நிறுவனங்கள் பால்நிலை தொடர்பான பிரச்சினைகளை தீவிரமாக உள்ளடக்க
வேண்டியதுடன் பால்நிலை சமத்துவம் குறித்த பொது உரையாடலுக்கு நேர்மறையாகவும்
ஆக்கப்பூர்வமாகவும் பங்களிக்க வேண்டும்.

ஊடக நிறுவனங்கள் பல்வேறு புலனாய்வு பிரச்சினைகளை செய்தியாக்கும் போது பால்நிலை
உணர்திறனான அறிக்கையிடலைப் பயிற்சி செய்வது தொடர்பில் ஊடகவியலாளர்கள் மற்றும்
உள்ளடக்க உருவாக்குனர்களுக்கு நிலையான மற்றும் விரிவான பயிற்சியை வழங்க வேண்டும்.

பரிந்துரைகள்

பால்நிலை உணர்திறனான
அறிக்கையிடலை
ஊக்குவிப்பதுடன்

செயற்படுத்தல்

ஊடக நிறுவனங்கள் சமூகம் அமைப்பு மற்றும் மனித

அனுபவங்களைப் பிரதிபலிக்கும் வகையில்,
பெண்கள் மற்றும் ஆண்களின் சமநிலையான
இருப்பை அடைவதற்காக, பல்வகையான மற்றும்
உள்ளடங்கலான ஆதாரங்கள் மற்றும் கதைகளைத்
தேர்ந்தெடுப்பதை ஊக்குவிக்க வேண்டும்.

